
DIE TEENWOORDIGHEID 

VAN GOD WAT 

NIE HERKEN WORD NIE

 Nou terwyl ons skares klein is, gaan ons probeer om—om 
gou te maak, uit te gaan sodat ons kan werk vir hierdie een 
doel, vir julle om die Teenwoordigheid van Jesus Christus te 
herken. Sien? As Hy teenwoordig is, dan, wel, is alles 
afgehandel. Hy het die Woord gemaak. Hy is hier om Dit te 
bevestig. Hy bewys dat Hy Dit sal bevestig. “Hy is net dieselfde 
gister, vandag, en vir altyd.” Ons het Hom dit gisteraand sien 
doen, onfeilbaar; ons sien Hom, aand na aand, en dag na dag, 
en jaar na jaar. Nooit een keer het Hy enigiets voorspel, ongeag 
wanneer dit was, wanneer dit sou gebeur, uit die duisende 
kere, van wat perfek in die kol was, betyds, en reg. Hoe kan 
dit? Hoeveel weet dit, en ken die bediening, en weet dat dit 
waar is? [Gemeente sê: “Amen.”—Red.] Daar het julle dit. Nie 
een keer nie, ongeag, hoe selfs onmoontlik, het in elk geval 
gebeur. Hy is God! En as ons dit net sou herken, daaraan 
vashou!
2 En nou het ons net ’n kort tydjie om hier te wees. Ek dink 
nog drie aande, of nog twee aande en ’n dag, na vanaand. Ek 
dink Sondagmiddag is die afsluitingsdiens. Ons probeer op 
Sondagmiddag afsluit sodat die pastore en almal…Ons wil 
jou nie van jou kerk af weghou nie. Ons wil net nog tot die kerk 
toevoeg, en jou meer geloof gee in die God wat jy in jou kerk 
dien. Sien? En ons wil nie die deure van die kerk toegemaak 
hê nie, geensins nie. Ons wil hê julle moet daar bly, maar ons 
probeer julle net help, julle aanmoedig. ’n Herlewing beteken nie 
juis om meer tot die kerk toe te voeg nie; ’n herlewing beteken om 
dit wat jy alreeds het, te laat herleef; dis reg, ’n herlewing.
3 Ek het dopgehou eenkeer by die seekus, waar ’n wind 
gewaai het, en dit het sommer geskud. Wel, dit was nie ’n 
seekus nie, dit was—dit was bo by Michiganmeer. Ek het 
daar gestaan, die branders dopgehou soos hulle sou inkom, 
en—en, o, daardie see was aan die spring, of die waters aan 
die spring, en—en die skuite aan die skommel. En ek het 
gedink: “Wat gaan daar aan?” Ek het gedink: “Wel, die meer 
het ’n herlewing.” Dit is dit. Dit wat gespring en geskud het, 
waarom? Daar kom ’n ruisende magtige wind daarop neer. Ek 
het gedink: “Wel, weet jy wat? Daar is nie een druppel water 
meer juis nou daarin as wat dit was toe dit heeltemal stil was 

nie.” Nie meer water daarin nie; dis net heel omgekrap. “Wel, 
nou waaroor is dit omgekrap?” Weet julle wat ’n omkrap van 
die water doen? Was al die gemors daaruit, uit op die wal.
4 Dis wat ons nodig het, ’n uitwas van ongeloof, op die wal. 
Laat die Woord van God voorrang hê. Dis wat ons nodig het, 
’n herlewing, en was al die ongeloof uit, en al die goggas en 
bygelowe, en dinge. Uitkom en sien dat God steeds God is. Dis 
waarvoor ons herlewings het.
5 Die Here help ons soos ons hierdie teks kies en dit lees 
vir vanaand. Mag die Here die lees van Sy Woord, gevind in 
Matthéüs, die—die 12de hoofstuk, 38ste en tot die 42ste vers, 
seën.
6 En my teks is vanaand: Die Teenwoordigheid Van God 
Wat Nie Herken Word Nie. Gisteraand het ons gepraat van 
Jesus wat dieselfde is gister, vandag, en vir altyd, en het 
gesien dat Hy dieselfde is gister, vandag, en vir altyd. Nou Sy 
Teenwoordigheid, as Hy dieselfde is, word nie herken nie. Laat 
ons lees.

Toe spreek sommige van die skrifgeleerdes en 
Fariseërs en sê: Meester, ons wil graag ’n teken van U 
sien.

Maar Hy antwoord en sê vir hulle: ’n Slegte en 
owerspelige geslag soek na ’n teken, en geen teken sal 
aan hom gegee word nie, behalwe die teken van die 
profeet Jona.

Want soos Jona drie dae en drie nagte in die buik van 
die groot vis was, só sal die Seun van die mens drie 
dae en drie nagte in die hart van die aarde wees.

Die manne van Ninevé sal in die oordeel opstaan 
saam met hierdie geslag en dit veroordeel; want hulle 
het hulle op die prediking van Jona bekeer, en — meer 
as Jona is hier!

En die koningin van die Suide sal in die oordeel 
opstaan saam met hierdie geslag en dit veroordeel; 
want sy het gekom van die eindes van die aarde af om 
die wysheid van Salomo te hoor, en — meer as Salomo 
is hier!

7 Die onherkende Teenwoordigheid! Waaraan kon hierdie 
mense gedink het? God het altyd, dit was so elke keer wat 
Hy kom. Toe Jesus die eerste keer hier was, het Hy gesê: 
“Julle—julle wit en versier die mure en die grafte van die 
profete, en julle het hulle daarin gesit.” Sien, iets gebeur, en 
dit gaan verby. “En God verberg dit van die oë van wyse en 
verstandiges, en openbaar dit aan kindertjies wat wil leer.” 
Jesus het die Vader gedank omdat Hy dit doen. Sien? Dit gaan 
reg by die mense verby en hulle weet dit nie.

8 Byvoorbeeld, julle Katolieke mense vanaand hier, julle 
onthou ’n paar jaar gelede, Jean D’Arc, in Frankryk, die 
dametjie wat eintlik was…Sy het die revolusionêres gelei in 
Frankryk, maar sy was eintlik ’n—’n dienaar van Christus. Wat 
het julle kerk aan haar gedoen? Het haar op die brandstapel 
verbrand, as ’n heks, omdat sy visioene gesien het en geestelik 
was. Die Katolieke kerk het haar verbrand, as ’n heks, op die 
brandstapel, omdat sy geestelik was en visioene gesien het. ’n 
Paar jaar later, het hulle uitgevind dat daardie vrou ’n heilige 
was. So natuurlik het julle groot boetedoening gehad, julle het 
daardie priesters se liggaam opgegrawe wat haar veroordeel 
het en haar verbrand het, en hulle in die rivier gegooi. 
Natuurlik, dit, julle het groot boetedoening gehad daarvoor, 
vir die opgrawe van hierdie priesters se liggaam.
9 Nou, in die dae van die profete, wat het gebeur? Hulle het 
dieselfde ding gedoen. Hulle het hulle nie herken voordat hulle 
klaar gekom het, bediening geëindig het, die Uitverkorenes 
daaruit geneem het nie, en dan nadat hulle weg was, het hulle 
herken dat daar ’n profeet onder hulle was.
10 Jesus, Hy het na die aarde toe gekom. Toegerus binne-in 
Hom, was die Vader God. “Ek en My Vader is een. My Vader 
woon in My. Dit is nie Ek wat die werke doen nie, maar My 
Vader. En as Ek nie die werke van My Vader doen nie, moet 
My dan nie glo nie.” Nou, as julle oplet toe Hy gekom het, 
omtrent een—een negentigste van die wêreld het geweet dat 
Hy selfs op aarde was op daardie tydstip, en tog die Verlosser 
van die wêreld. En dan het hulle nooit herken Wie Hy was, 
selfs die kerk of niemand anders nie, kwalik, totdat hulle Hom 
gekruisig het, begrawe is, en op die derde dag opgestaan het, 
voor hulle ooit geweet het Wie Hy was.
11 Dit kom in en gaan uit, en mense herken dit nie totdat dit 
verby is nie, en, hulle, omdat dit nooit inpas by hulle teologie 
nie, pas dit nooit die tyd van die dag nie. Sien, wat dit is, hulle 
leef altyd in’n gloed van ’n ander eeu, altyd.
12 Die rede waarom hulle Jesus nie aanvaar het nie, omdat 
hulle in die gloed van die Wet geleef het. En toe Jesus gekom 
het, was nie teenstrydig met die Wet nie, maar gekom om die 
Wet te vervul, wel, hulle kon Hom nie aanvaar nie, omdat Sy 
Boodskap nie presies was soos hulle dit alles in geloofsbelydenis 
uitgesit gehad het nie, en dit is toe tradisies genoem. En Hy het 
nie volgens hulle tradisies gekom nie. Hy het nie hulle tradisies 
onderhou nie. En eintlik het Hy dit versteur, en dit opgeskeur, 
en—en dinge gedoen wat teenstrydig daarmee was, insoverre dat 
hulle gedink het Hy breek die kerke op. En hulle kon Hom nie 
ontvang nie, vanweë Sy Boodskap. En ons weet almal vandag 
dat Hy presies in lyn met God se profesie gekom het, maar hulle 
het dit nie toe geweet nie.

13 En dit sou weer kon gebeur, en ons sou dit nie weet nie. 
Ek stel my voor as Hy werklik vanaand sou verskyn, sal dit 
so teenstrydig wees met wat ons alles uitgewerk het op ons 
kaarte, en in ons skole en dinge. Dit sou baie weinig wees wat 
sou herken wat aan die gang is. Hy het gesê dit sou dit wees, 
hoe Hy kom.
14 Nou, Jesus wat daar so Skriftuurlik geïdentifiseer is, 
deur die Skrifte, en die Skrifgeleerdes en Fariseërs van 
daardie dag kon Hom nie herken nie. Waarom het hulle nie, 
waarom het hulle dit nie gedoen nie? Omdat hulle dit op ’n 
ander manier uitgewerk gehad het. Dis waar Jesus vir hulle 
gesê het: “Ondersoek die Skrifte, want in hulle dink julle het 
julle die Ewige Lewe, en dit is dié wat van My getuig.” Sien? 
Nou Hy het presies volgens die Skrifte gekom. Maar hulle het 
dit uitgewerk miskien dat as Hy sou kom, sou die Messias 
waarskynlik doen wat Moses gedoen het, of wat Noag gedoen 
het, vir hulle ’n ark bou of iets, anders. Maar, waarom Hy 
gekom het soos Hy het, het hulle nie uitgewerk nie; in die 
Skrifte met hulle tradisies, is hulle nie geleer nie; so die mense 
was so verward hulle het nie geweet wat aangaan nie.
15 Wonder of dit vandag sou kon gebeur? Ek wonder of dit 
anders sou kon wees as wat ons tradisies ons geleer het? En 
dit sou kon kom, en iets sou deurgaan en ons sou nooit eens 
weet, totdat dit alreeds verby is nie, en dan is dit oor. Dis net 
omtrent soos dit sal kom.
16 Weet julle, toe Johannes die Doper op die toneel verskyn 
het, wat voorspel is al die pad van die Boek Jesaja af, honderde 
jare? Omtrent agthonderd jaar, het Jesaja geprofeteer, dink ek, 
voor die koms van Christus. Het julle geweet Johannes het 
gekom presies soos Jesaja gesê het hy sou kom, hy het gekom 
presies soos Maleági gesê het hy sou kom, en selfs die apostels 
het dit nie raakgesien nie? Eendag, in Matthéüs 11, Johannes 
was in die tronk; en die apostels, party van sy dissipels het 
gegaan om Jesus te vra of Hy die Een was, of—of moet hulle 
uitkyk na ’n ander.
17 Let nou op, Jesus het hulle nie ’n boek gegee oor hoe om 
hom te gedra, hoe om hom in die tronk te gedra, of hoe om sy 
karakter te vorm nie. Hy het gesê: “Bly hierrond en kyk wat 
gebeur, en gaan wys vir Johannes die dinge wat julle sien gebeur 
het.” Dit was die bewys dat die…Hy daardie Woord was.
18 En onthou nou, die Woord kom altyd na ’n profeet. Ons 
weet dit almal. God doen niks sonder om dit aan Sy profete te 
toon nie. Dis waarom die Boek van die Openbaring van Jesus 
Christus die volledige volheid van Christus is hier reg voor ons, 
die Boek. Nou Hy sal een moet stuur, iemand om daardie Boek 
te bevestig, Dit te openbaar, die Seëls oop te maak, ensovoorts. 
Maar vir soverre enige verdere openbaring van Christus, dis 

alreeds net Hier erken. Hy is die volheid Hiervan, van die 
Openbaring. Nou let op, nooit faal dit nie, maar die Wood kom 
na die profeet toe.
19 Kyk na Johannes wat in die water staan, voorspel, die 
profeet, dat die Messias juis toe tussen hulle was. Hy het gesê: 
“Daar is Een wat nou tussen julle staan, wat julle nie ken nie; 
Hy sal julle doop met die Heilige Gees en Vuur.” Nou onthou, 
Hy het reg tussen hulle gestaan, die Bybel het so gesê, en hulle 
het Dit nie herken nie. Eendag toe Jesus aangestap gekom het, 
het Johannes Hom herken, en hy het gesê: “Aanskou die Lam 
van God wat die sonde van die wêreld wegneem.” Nou let op, 
voor Hy deur enigeen herken is, het Hy na die profeet gekom. 
Hy was die Woord. Johannes was ’n profeet.
20 Ek onthou my ou Baptiste leraar het vir my vertel, gesê: 
“Weet jy wat gebeur het?” Het gesê: “Jesus het Johannes gedoop.”
 Ek het gesê: “Ek dink nie so nie.”
21 Hy het gesê: “Sekerlik, Johannes was nooit gedoop nie; hy 
het kom preek, gedoop, niemand was waardig om hom te doop 
nie. Jesus het hom gedoop.”
 Ek het gesê: “Ek weet nie.”
22 En eendg onder studie, het die Heilige Gees dit so 
geopenbaar, sien. Kyk, Hy het uitgestap in die water in; hy het 
gesê: “Waarom kom U na my toe? Ek behoort deur U gedoop 
te word.” Jesus het gesê: “Laat dit nou toe,” let op: “maar só 
pas dit ons (betaam dit ons) dat ons alle geregtigheid vervul.” 
Johannes, synde ’n profeet, wat die Woord ken! Die Offerande 
wat Hy was, moes gewas word voor dit aangebied word; toe is 
Hy gedoop, Johannes het Hom gedoop, omdat: “Só pas dit ons 
dat ons alle geregtigheid vervul.” Die Woord het na die profeet 
gekom, in die water.
23 En toe toe Hy gedoop is, het die mense steeds…En die 
Heilige Gees het neergedaal, nie almal het Dit gesien nie. 
Johannes het Dit gesien.
24 Die Engel van die Here kan vanaand net hier wees, en 
miskien sien een persoon Dit, en niemand anders nie.
25 Daardie Lig, daardie Ster wat oor elke sterrewag gekom 
het, waar die—die wyse manne gevolg het; geen sterrewag weet 
iets daarvan af nie, niemand anders het Dit gesien nie, glad 
nie, behalwe daardie wyse manne, omdat dit vir hulle was om 
Dit te sien. Hulle het Dit gesien. Dit was werklik vir hulle.
26 Toe die Lig, die Vuurkolom, Paulus neergeslaan het, op die 
pad na Damaskus, het hy besef dat hy in die Teenwoordigheid 
van God is. Nou, daardie Hebreër sou nooit enige ander 
gees “Here” genoem het nie, boonop het hy geweet Dit was 
dieselfde Vuurkolom wat sy mense uit die wildernis uitgelei 
het. Hy het gesê: “Here, Wie is U?”

 “Saul, Saul, waarom vervolg jy My?” Hy het gesê: “Ek is 
Jesus.”
27 Jesus het gesê: “Ek kom van God, en Ek keer terug na 
God.” Hy was daardie Vuur wat in die brandende bos was, 
wat Moses deur die wildernis gelei het, en Hy het Daarnatoe 
teruggekeer.
28 En nou was hy hier, op die pad af na Damaskus, is 
neergeslaan. En al die manne wat by hom was, hulle het nooit 
daardie Vuurkolom gesien nie. En dit was so—so werklik vir 
Paulus dat dit sy oë verblind het, en hy moes afgelei word in die 
straat wat Reguit genoem word, in Damaskus. Hy was blind.
29 Ananias, ’n profeet daaronder, het in ’n visioen gesien, 
gegaan en hande op hom gelê en hy het die Heilige Gees 
ontvang, en die skille het van sy oë afgeval en hy kon weer 
sien. Dit was so werklik vir hom dat dit sy oë verblind het, en 
tog het nie een van die res van hulle herken dat Dit daar is nie, 
kon Dit nie sien nie.
30 So—so is dit vanaand! Daar sit iemand net daar wat God 
op die toneel kan bring, wanneer die ander niks Daarvan sal 
weet nie. God herken!
31 En Jesus, toe Hy hier op aarde was, en die teken ten volle 
verrig het wat die Bybel gesê het dat Hy sou doen, maar hulle 
het dit nie herken nie, omdat dit nie volgens hulle tradisie 
was nie. Vir daardie eeu, moes Hy nie kom en doen wat Moses 
gedoen het nie. Hy moes kom en uit ’n maagd gebore word. 
En Hy, en volgens Deuteronómium 18:15, moes Hy ’n Profeet 
wees. En daardie werke en tekens het Hy presies gedoen.
32 Die Jode het altyd tekens gesoek. Hulle is geleer om nooit 
te vertrou op intellektuele toesprake nie; die Jode het van beter 
geweet. Die Grieke het dit geleer. Maar nie op intellektuele 
toesprake nie, maar op tekens. “Wys vir ons ’n teken.” Hierdie 
mense, een het gesê: “Rabbi, of Meester, wys vir ons ’n teken.” 
Hulle wou weet. En Hy het alreeds vir hulle die teken gewys, 
en hulle wou ’n ander soort teken hê, maar Hy kon net die 
teken van daardie eeu doen.
33 So maak Hy vandag, hierdie uitstorting van die Heilige 
Gees is die teken van Sy verskyning selfs in hierdie eeu, soos 
Hy beloof het.
34 Hulle wil ’n teken hê, en Hy gee hulle die Skriftuurlike 
teken, maar hulle wou ’n ander teken hê.
35 Dis daar dat soveel mense vandag verwar gaan word. Weet 
julle, die Wegraping sou kon plaasvind, en dink net aan die 
jammerte daarvan! Laat ek teruggaan na waar Jesus, of…
36 Johannes het sy dissipels oorgestuur om Jesus te sien, of Hy 
die Messias is of nie. Daardie uur, het Hy baie dinge gedoen. 
Toe hy teruggekeer het, die dissipels, om Johannes te vertel 

wat hulle gesien het, het Jesus gesê vir diegene wat daar sit, 
gesê: “Wat het julle uitgegaan om te sien in die wildernis? 
Wat het julle uitgegaan om te sien toe Johannes gepreek het? 
Het julle uitgegaan en ’n man gesien geklee in wit gewaad, 
ensovoorts, of—of sagte gewaad?” Het gesê: “Hulle is die…in 
konings se paleise. Hulle begrawe die dooies en soen die babas, 
en trou die jonges, ensovoorts, dit. Hulle ken nie die hantering 
van ’n dubbelhandige swaard nie.”
37 Het gesê: “Wat het julle dan uitgegaan om te sien, ’n riet 
geskud deur enige wind, iemand, een of ander groep sal hom 
’n bietjie meer geld aanbied en hy sal oorgaan na hierdie een 
in plaas van te gaan na die roeping van die Here? Nie Johannes 
nie! Iemand sou hom kon laat omdraai, sê: ‘Ons sal jou meer 
gee as jy Dit sal ontken en dit sal neem’? Nie Johannes nie!” Hy 
het gesê: “Wat het julle dan uitgegaan om te sien, ’n profeet?” 
Hy het gesê: “Ek sê vir julle, ‘meer as ’n profeet.’ En as julle 
dit kan ontvang, dit is hy van wie die profeet gesê het: ‘Kyk, 
Ek stuur My boodskapper voor My aangesig, wat die weg sal 
berei.’” En dit was Maleági 3, waar hy dit gedoen het.
38 Eendag het die dissipels Hom gevra, gesê: “Waarom het die 
Skrifgeleerdes gesê dat Elía eers moet kom?” Jesus het gesê: “Hy 
het alreeds gekom en julle het dit nie geweet nie,” en hulle het 
verstaan dat dit Johannes die Doper was. Daardie uitverkore 
apostels kon nie sien wie hy was nie. Dit was die Elía.
39 Nou kyk. Weet julle, die—die Koms van die Here gaan ’n 
geheime koms wees. Hy het gesê: “Daar sal twee in die bed 
wees, en Ek sal een neem en een agterlaat,” dis waar die—die 
nag is. “Twee op die land, Ek sal een neem en een agterlaat.”
40 Weet julle, daar is soveel mense wat elke dag verdwyn, van 
die gesig van die aarde af, wat niemand kan verklaar nie. Een 
van die dae mag dit wees dat mense sou kon sê: “Wel, jy bedoel 
die verdrukking, die ding is nou op ons? Ek het gedink die 
Kerk sou gaan voor die verdrukking.” Hulle besef en verstaan 
nie dat die Wegraping sou kon plaasvind en hulle sou niks 
daarvan weet nie; dis die geheime weggaan van die Kerk.
41 En, dink, mense sal net voortgaan met preek, sê hulle glo 
hulle word gered, en toevoeg tot die kerk, en kerke bou, en 
voortgaan net soos hulle gemaak het in die dae van Noag, 
ensovoorts, en dit nie weet nie; en die Wegraping al verby: “dit 
het al gebeur en julle het dit nie geweet nie.” Daar is honderde 
mense wat van die aarde af verdwyn en mense weet niks van 
waar hulle heengegaan het nie, hulle kan dit nie verklaar nie; 
iemand het iewers heen gegaan, hulle het nooit weer van hulle 
gehoor nie. En dit sou die Wegraping kon wees.
42 Ek sê vir julle, vriende, net omdat ons lidmate van die 
kerk is, of so-iets, dit beteken nie te veel vir ons nie. Jy 
beter daardie wapenrusting styftrek. Jy moet liewer daardie 

hele Woord van God neem en Daaraan vashou, en hierdie 
Hollywood-toneelspel hierrond laat vaar. Dit het reg binne-
in die kerk ingekom, en dis ’n skande. Maar Hollywood gloei, 
maak sommer ’n helder lig, en die kerk probeer vandag met 
Hollywood vergelyk. Christus is nie in Hollywood nie. Christus 
is in die indiwidu. Hollywood gloei of…Hollywood skyn, 
terwyl die Evangelie gloei met nederigheid. God is nie in 
hierdie groot mooi blink plekke en al hierdie goed wat ons sien 
nie. Hy kom in in nederigheid, in die vorm van sagmoedigheid 
en teerheid, gaan regdeur.
43 En as julle met die Woord bekend is, sal julle Dit sien. Hy 
wat ’n oog het, om te hoor: “laat hom hoor wat die Gees aan 
die kerke sê,” sien nou, nou vandag, wat geïdentifiseer is.
44 Hy het Hom daardie dag behoorlik geïdentifiseer aan die 
gelowiges, hulle wat daarna utigesien het. Kyk na Petrus en 
Andréas. Kyk na Natánael, geen vraag in sy gemoed nie. Kyk 
na die vrou by die put, daar was geen vraag daaroor nie.
45 Maar hierdie Fariseërs, ’n paar dae voor waar ons teks 
vanaand is, het Hom dit sien doen, en het Hom toe “Beëlsebub, 
’n duiwel” genoem. Die werke was gedoen. Hulle moes hulle by 
hulle gemeente verantwoord, so al ding wat hulle kon doen was 
om dit “’n bose gees” te noem. Beëlsebub was ’n duiwel, soos ’n 
fortuinverteller of iets. En enigeen weet dat fortuinvertellery 
van die duiwel is. En hulle het vergelyk, waar Hy die Woord 
was wat die geheim van die hart geken het en bewys—en bewys 
dat Hy daardie Profeet is wat vir ons moes opstaan in hierdie 
dag, die Verlosser-Profeet; en toe Hy dit gedoen het, het die 
kerk in daardie dag verklaar Hy is “Beëlsebub.”
46 Sien julle wat hulle was? Hy het gesê: “Julle is blind, lei die 
blindes.” Hulle wil nie inkom nie, en wil ook nie diegene wat 
onder hulle is, laat inkom nie.
47 Wat ons vandag wil doen is die Waarheid uitvind. Ons 
moet die Waarheid ken. Is Hy dieselfde? Is Hy hier om te vervul 
wat Hy beloof het om te vervul? Ondersoek die Skrifte en vind 
wat Hy veronderstel is om vandag te doen.
48 Dis waarom dat John Wesley…of Martin Luther nie 
kon voortgaan met Wesley se boodskap nie; hulle het dit 
georganiseer, dis so ver as wat dit kon gaan. Luther het 
aangekom, uit die Katolieke kerk uit, en hy hulle…Hy was 
’n kranksinnige, vir hulle; maar hy het die boodskap van 
regverdigmaking gehad, want Dit was die Woord van God, 
’n belofte. Toe het hulle, na sy dood, het hulle die Lutherse 
organisasie georganiseer. Wat toe gebeur het, dit het weer 
opgekrul geraak.
49 En volgens die Skrif moes daar ’n ander kerkeeu opkom, 
en, toe dit het, het die Filadelfiese Kerkeeu opgekom, John 
Wesley. En wat gebeur het, het al die tyd aangehou weswaarts 

kom. En toe dit gebeur het, was die kerkeeu daar, en het John 
Wesley opgestaan, maar Luther kon dit nie ontvang nie, omdat 
hulle alreeds georganiseer was, tot regverdigmaking. Hy kon 
nie heiligmaking aanvaar nie.
50 Toe, toe die Wesleyane georganiseer het soos hulle 
het, en die takkies afgespruit het, wat gebeur het, het die 
Pinksterboodskap van die herstel van die gawes aangekom; nie 
een van hulle kon beweeg nie, hulle was alreeds georganiseer.
51 Nou die jammerlike deel daarvan is, die Pinkstermense het 
so georganiseer.
52 Kyk na die dag waarin ons lewe, wat vir hierdie dag 
belowe is. Waar is ons? Ons het voortbeweeg. Die Vuurkolom 
beweeg, en die kinders van Israel het saam met die Vuurkolom 
beweeg of hulle het na Egipte teruggegaan. Ons moet saam met 
die Woord beweeg.
53 En vandag raak ons so laks, die kerk word so wêrelds en 
onverskillig, en hulle gemoedere so verstrengel met televisie, en 
Ons is lief vir Susie en party van die ou dinge, en tuisbly. Dit 
wys waar die mense se harte is. En jy kan vir hulle sê die dinge 
is verkeerd en hulle dink jy’s mal. Wat is dit? “Liefhebbers van 
genot meer as liefhebbers van God.” Sien?
54 O, die grootste genot waarvan ek weet, is om te wees, om 
te bid totdat ek kan besef dat ek in die Teenwoordigheid van 
God is en dit herken. Ek dink dit behoort die sensasie van die 
Kerk te wees, is die Teenwoordigheid van die Heilige Gees; 
die God wat die belofte gemaak het, tussen ons te sien staan, 
Sy Teenwoordigheid te voel en Sy Woord te sien, en te sien 
dat Dit bevestig word. Dit behoort geloof te gee, om kreupeles 
te laat loop, blindes te laat sien, dowes te laat hoor, stommes 
te laat spreek.
55 Ek het in Suid-Afrika gestaan, waar ek sowat tweehonderd 
duisend mense by die Durban se wedrenbaan gehad het, en 
toe hulle eenkeer dit so sien gebeur het, nadat dit vir hulle 
verduidelik is, net in ’n klein ligte vorm; en hulle het een ding 
sien plaasvind, van dit wat openbaar is, en vyf-en-twintig 
duisend mense is dadelik oombliklik genees. Hulle het sewe 
wavragte, trokke so lank soos van hier af, geneem, sulke ses-en 
agttien—wieltrokke, en hulle opgehoop vol ou krukke en goed. 
Heidene, het nie eens geweet wat regter-en linkerhand is nie.
56 En die volgende dag, het Mnr. Sidney Smith, die 
burgemeester van Durban, my gebel en gesê: “Gaan na jou 
venster toe, daar na die Indiese Oseaan toe, jy sal iets sien wat 
jy nog nooit gesien het nie.” En dit was die polisiebegeleide 
wat daar afkom met sewe van daardie groot wavragte, met 
honderde mense wat daaragter loop, was die dag tevore op die 
draagbare en beddens en die draagstoele wat hulle gehad het, 

het gesing: “Glo net, alles is moontlik.” ’n Week vantevore, 
daar, het hulle oorlog gemaak met mekaar, inboorling-oorlog. 
En daar het hulle geloop, arm aan arm, hand aan hand.
57 Waarom? Hulle het besef die God van die Hemel het voor 
hulle verskyn in die vorm van Sy Woord. En ons intellektuele 
Amerikaners sit. Hulle sal opstaan in die Oordeelsdag en 
hierdie geslag veroordeel, oor wat ons gesien het.
58 Herinner my aan ’n vrou in Louisville, Kentucky, nie lank 
gelede nie, het ’n babatjie gehad, rondgeloop in ’n tiensent 
winkel. En sy het goedjies gedoen, probeer om hom aandag 
te laat gee, en die babatjie het aangehou reguit staar. En 
uiteindelik het sy ’n klokkie opgetel, enigiets wat die aandag 
behoort te trek van ’n kêreltjie van omtrent daardie grootte. En 
sy het die klokkie geskud, en die kêreltjie het maar net reguit 
vorentoe gestaar. En sy het begin skree, en het omgeval, en 
party van die mense het haar kom help. Sy het gesê: “O, nee, 
dit kan nie wees nie! Dit kan nie wees nie!”

 Het gesê: “Wat is die probleem?”

 Het gesê: “Die dokter het gesê die baba is beter.”

 Het gesê: “Wat is die probleem met die baba, dame?”
59 Het gesê: “Wel, hy het omtrent ses maande gelede ’n aanval 
gekry, dat hy net sit en staar het. Maak nie saak wat dit is, 
behoort die aandag van daardie baba te trek, dit sal nie sy 
aandag trek nie, en hy sit net en staar. Die dokter het vir my 
gesê hy dink hy is beter. En ek het hom hiernatoe gebring, om 
goedjies op te tel wat daardie kind behoort aan te trek, en dit 
doen dit nie. Hy sit en staar steeds.”
60 Dis hoe die kerke maak! God het elke belofte in die Bybel 
voor hulle geskud. Steeds sit ons net en staar, kyk. “Wat? Wys 
my ’n teken, sal jy?” En dit gaan aan die hele tyd, om ons heen. 
Bring die Teenwoordigheid van God, dit behoort ons te verlig. 
Wanneer God ’n belofte gemaak het, staan Hy by daardie 
belofte. Ja, meneer.
61 Nadat Jesus so Sy Messiaanse teken bewys het, dat Hy 
daardie Messias was, tog in die aangesig van dit alles: “Toon 
ons ’n teken.” Sien, hulle het nie herken nie, hulle het reg voor 
hulle uitgestaar. Dit was nie in hulle om te glo nie.
62 “Jy,” soos my ou suidelike moeder altyd gesê het: “jy kan 
nie bloed uit ’n raap kry nie, want daar is niks daar nie.”
63 Hulle het Hom steeds nie herken nie, so verblind deur 
hulle geloofsbelydenisse en-en-ensovoorts, wat hulle daardie 
dag gehad het. Hulle het nooit die Skrifte van die belofte 
geken nie, omdat die geloofsbelydenisse dit bedek het. Hulle 
geloofsbelydenisse en tradisies van daardie dag het die Skrif-

belofte bedek. As hulle maar geleer was volgens die Skrifte, 
dat dit veronderstel was om die teken te wees wat die Messias 
gevolg het!
64 Hoeveel glo dat Hy in Sy regte teken gekom het? [Gemeente 
sê: “Amen.”—Red.] Sekerlik, Hy het, Hy het gekom volgens die 
belofte. Maar hulle is ’n geloofsbelydenis geleer: “Ons glo hierin, 
en ons glo daarin. Hulle almal glo in God. Hulle almal…”
65 Vandag, ons Amerikaners, veral, ons dink dat ons verskoon 
gaan word omdat ons groot kerke bou, en ons goeie pastore en 
dinge het. Onthou, as dit so was, is God onregverdig as Hy ons 
so aanneem; want, Kain en Abel, die eerste twee aanbidders 
buite Eden, hulle het ’n altaar vir die Here gebou, albei van 
hulle het ’n offerande gebring, beide het gawes geoffer, beide 
het gebid, maar die een was reg en die ander was verkeerd. 
Let op, ons moet die Waarheid hê, en die Waarheid is God 
se Woord, altyd. Nou, dis vandag dieselfde, mense word so 
verblind. Hulle sê…
 Ek sê: “Is jy—is jy ’n Christen?”
66 “O, ek behoort aan ’n sekere-sekere ding.” Sien, dit het 
niks daarmee te doen nie. Ek het niks daarteen nie, maar dit is 
nie wat ek julle probeer sê nie. Behoort aan enige kerk wat jy 
wil. Jou brandmerk maak geen verskil nie.
67 Ek het vanmôre vir die pastoor vertel. Daar in Colorado 
het ek altyd beeste bymekaar gemaak, ensovoorts. En ek 
het altyd daar gesit, my been so dwarsoor die saal. En 
die Troublesome Rivier Hereford Vereniging bewei die 
Troublesome riviervallei. Dan het jy bo-aan die bopunt van 
die vallei, het jy die oos- en die wesvurk. Al die beeste van 
hier af op, in die Vereniging, bewei die wesvurk; en—en die 
groep waarby ek was, het die oosvurk bewei. Dan het hulle die 
keerdraad daar gehad om die beeste van die privaateiendom af 
te hou, en bo in die berge in deur die somer.
68 En ons sou die beeste bymekaar maak, vier of vyf 
verskillende brandmerke, agt of tien verskillende brandmerke, 
op die rivier, sou ons beeste bymekaar maak in die lente, hulle 
daarheen neem. En ek het altyd daar gesit, my been dwarsoor 
die saalboom, nadat ons al die beeste gekry het, hulle klaar 
gebrandmerk was en alles, dit begin terugneem daar op die 
weiding.
69 En die veldwagter het daar gestaan. Hy het hulle getel soos 
hulle deurgaan. En ek het opgelet daar is allerhande soorte 
brandmerke. Mnr. Grimes het die—die—die Diamantstreep 
gehad, en net bo ons het die Kalkoenspoor gehad, ons het die 
Ou Drievoet gehad, en daar was verskillende brandmerke wat 
daar deurgegaan het. Maar die—die veldwagter het nie die 
brandmerk raakgesien nie. Hy het gelet op die bloedplaatjie 
in die oor. Daar kon niks op daardie weiding gaan nie, om die 

teelassosiasie te behou, hulle beeste ras—eg te hou, kon niks 
daarop gaan behalwe ’n opreggeteelde Hereford nie. Dit moes 
aan die oor gemerk wees, met die bloedmerk.
70 Dis soos dit by die Oordeel sal wees. Hy gaan my nie 
vra of ek ’n—’n Metodis, Baptis, Presbiteriaan is nie. Watter 
brandmerk ek het beteken niks vir Hom nie. Dis niks behalwe 
’n wedergebore, Bloed-gebore Christen van die Bloed van Jesus 
Christus nie, sal wees wat sal ingaan. Niks minder as dit sal 
ingaan nie. Nou ons wil onthou, dit onthou.
71 Nou, wanneer Hy nie herken word nie, Sy krag word 
al-… word altyd nie geopenbaar, wanneer Hy nie herken 
word nie. Maak nie saak hoeveel God teenwoordig staan nie, jy 
moet dit glo. Dis al.
72 Soos die vrou met die bloedvloeïng. Al daardie mense wat 
verbygaan, en hulle almal wat opstaan, sê: “Daar gaan die 
Rabbi. Dis die Kêrel wat aanspraak maak om ’n Profeet te 
wees. Dit is die fanatikus,” en alles soos dit.
73 Maar wat het gebeur? Hierdie vroutjie het ’n vloeïng 
van bloed gehad, en sy het van Hom gehoor. En toe sy daar 
aangekom het, ongeag van wat enigeen gesê het, het sy herken 
Wie Hy was. En sy het gesê: “As ek maar net Sy kleed kan 
aanraak!” Sien?
74 En toe daardie egte geloof in God, ’n positiewe ding vir haar 
geword het, wat het dit vrygestel? Dit het Sy krag vrygestel om 
haar te genees. Dit het Hom op so ’n wyse aangeraak, Hy het 
omgedraai en vir haar gesê wat met haar verkeerd is, het gesê: 
“Jou geloof het jou gered.” Wat het? Geloof!
75 Ander wat daar gestaan het kon sieker as sy gewees het, 
maar, julle sien, sy het Sy Teenwoordigheid herken. Sy het 
geweet dis haar geleentheid.
76 As ons net dit vanaand kon doen, mense! As ons net kon 
besef dat Hy aan ons verskyn in hierdie byeenkomste, met een 
doel, dis, om ons begeertes wat ons in Hom het, vry te stel, vir 
ons. Maar ons moet Sy Teenwoordigheid herken. En nou hoe 
jy Sy Teenwoordigheid herken, is wanneer die beloofde Woord 
vir hierdie eeu gemanifesteer word, nie die beloofde Woord 
vir Moses se eeu of enige ander eeu nie. Is die belofte van die 
Woord vir hierdie eeu!
77 Nou ons vind uit Hy het net voortgegaan. En Jaïrus, ’n 
kêreltjie daar met ’n dooie dogter, sy, hy het geglo wat Hy 
gesê het is die Waarheid. Nou onthou, hy was ’n priester, en 
hy is verbied, omdat daar streng gesê is: “enigeen wat met 
Hom assosieer sal uit die sinagoge uitgesit word.” Wel, of hy 
uitgesit sou word of nie, hy was tevrede dat God teenwoordig 
was in Christus, en dit was die Woord. En wat het dit gedoen? 
Dit het vir hom die opstandingskrag vrygelaat wat in Hom 

was; amen, het ’n dogter wat dood was, en uitgelê, tevoorskyn 
gebring, omdat hy herken het dat God in Christus was, en Sy 
Teenwoordigheid in sy huis was.
78 Maar in die stad waarin Hy grootgeword het, was daardie 
selfde krag in Hom, in die stad waar Hy grootgeword het, maar 
hulle het Hom nooit herken nie. Sy Teenwoordigheid, vir hulle, 
het niks beteken nie; miskien een of ander fanatikus. “Waar is 
hierdie dinge? Hulle sê my dat U so-en-so maak. Laat my U dit 
hier sien doen.”
79 Het julle dit nie gehoor nie? “As daar…Julle klomp 
Pinksters, en julle mense, wat, glo julle in Goddelike genesing? 
Hier is so-en-so hier, laat ek sien jy genees hom.”
80 Dis daardie selfde ou duiwel, dieselfde een wat gesê het: 
“As U die Seun van God is, beveel hierdie klippe om brood 
gemaak te word.”
81 Dieselfde ou duiwel, toe hy Sy oë laat toemaak het, het 
hulle Hom op die kop geslaan met ’n stok, en gesê: “Nou,” het 
die stok aangegee, een vir die ander, en gesê: “sê vir ons wie U 
geslaan het, en ons sal U glo as U ’n Profeet is.” Hy het nooit. 
Hy speel nie nar vir enigeen nie. Ja.
82 Dieselfde een, toe Hy aan die kruis was, het gesê: “As U die 
Seun van God is, kom van die kruis af en bewys dat U die Seun 
van God is.” Hy kon dit gedoen het.
83 Hulle het Hom die grootste eer betoon wat Hy ooit gehad 
het, daar, maar hulle het dit nie geweet nie. Hulle het gesê: 
“Hy het ander gered; Homself kan Hy nie red nie.” As Hy 
Homself sou gered het, kon Hy nie ander red nie. Hy het 
Homself gegee sodat Hy ander kon red. Sien, hulle het nie die 
Teenwoordigheid van God herken nie. Dis al.
84 Nou laat dit die krag vry om te genees, en wat? Dit sal die 
krag vrylaat om jou oë oop te maak om Hom te herken, of om 
jou oë te verblind sodat jy Hom nooit sal herken nie. Wat die 
oë van een oopmaak, sluit die oë van die ongelowige.
85 Maar, die stad, hulle het geen vertroue in Hom gehad 
nie. By die Fariseër se huis, hy het Hom daarheen genooi; 
by Simon, ’n Fariseër, en het ’n groot maaltyd gemaak, en 
Fariseër wou vir hulle bewys Hy is geen Profeet nie. So hy was 
daaragter aan die heildronke drink met sy glase en sy bekers, 
en al die goeie reukwaters in die huis.
86 En Jesus het ingekom by die voetewaskneg verby, en het 
hier gaan sit. En, vuil, die stank van die—die veld aan Hom, 
waar die diere langs die pad was, en Sy klere. Dis waarom 
hulle in daardie dae voete gewas het.
87 En, julle sien, die eerste ding, as jy genooi is na—na ’n huis 
toe daar in Palestina, toe hulle daardie sandale gedra het, die 

eerste ding wat hulle gedoen het, was om jou voete te was, 
en jou dan iets te gee; om op hulle tapyte te loop, die groot 
Persiese matte en dinge, was pragtig.
88 Die volgende ding wat hulle gedoen het, dan gee hulle jou 
’n bietjie olie in jou hand. Dit word gekry uit ’n appeltjie wat 
in die berg gekry word, die roosappel. Nadat die roos af is, laat 
dit die appel en goeie parfuum. En hulle—hulle smeer dit aan 
hulle gesig. En daardie direkte strale van die Palestynse son 
is vreeslik, en, julle sien, dit veroorsaak ’n reuk. En—en dan 
wanneer jy dit doen, dan kom die gasheer na die deur en hy 
soen hulle op die nek en laat hulle welkom voel.
89 Hoe het daardie knegte ooit Jesus laat verbykom, sonder 
om Sy voete te was of—of—of Hom olie te gee om Homself te 
salf, of Hom selfs welkom te kus?
90 Maar daar was ’n klein prostituut buite op die straat. Al 
daardie godsdienstiges nou daar, die hele geselskap het Hom 
nie herken nie. En ’n vroutjie van slegte reputasie, sy het na 
binne gekyk deur miskien die hek, en het Hom sien sit soos ’n 
muurblom.
91 Dis hoe Hy vandag onder ’n klomp godsdienste ook is, ’n 
muurblom, nie verwelkom nie, onwelkom. “Vieslikheid, vuil, 
holy-roller mens,” noem hulle Dit, “’n soort van ’n—’n persoon 
wat nie by hulle volle verstand is nie, ’n fortuinverteller, 
verstandstelepatie,” of een of ander bose naam.
92 En Jesus, ek sal oor ’n paar minute daarby kom, het gesê: 
“Spreek ’n woord teen die Seun van die mens, dit sal julle 
vergewe word; maar wanneer die Heilige Gees gekom het om 
dieselfde ding te doen, sal een woord julle nooit vergewe word 
nie.” Sien?
93 Maar daar het daardie vroutjie gesien Hy het diens nodig. 
En sy het baie gou ingestorm, het gegaan en ’n albasterkis 
vol olie gevat. Het dit waarskynlik gekoop met die geld van 
haar prostitusie. Maar wat was dit? Sy kon gedink het: “Hy 
is ’n—Hy is ’n Profeet. Maar ek onthou ’n ander vrou in my 
toestand, ’n ander karakter soos myne; sy het die geleentheid 
gehad en sy het Hom herken, en sy is vergewe.” Daar by die 
put van Sigar, ons het gisteraand daarvan gepraat. “En as ek 
net by Hom kan uitkom, ek weet Wie Hy is, sal ek Hom ’n 
diens bewys. As die res van hulle, ek gee nie om wat hulle 
doen nie. Ek sal Hom ’n diens bewys. Ek sal erken Hy’s die 
Seun van God.”
94 Sy het ingehardloop. Sy het heel na aan Hom gekom, en sy 
het so skuldig gevoel. Dis hoe ’n ware berouvolle sondaar in Sy 
Teenwoordigheid voel, skuldig!
95 En die trane het begin val, en sy het hulle probeer 
wegsteek. Hulle het op Sy voete geval. Sy wou Hom salf, maar 

die trane val op Sy voete. En sy begin hulle afvee, en—en huil, 
en—en vee hulle met haar hande af. En—en Sy voete het heel 
morsig geword van die stof wat daaraan was; en—en as julle dit 
regtig wil glo, van die stank van die diere van die pad af, almal 
het dieselfde pad geloop. En daar was dit, die stank aan Hom, 
wat daar sit, en haar trane het op Sy voete geval, en sy het 
hulle probeer afvee. En sy het geen handdoek gehad nie.
96 Wat is die vrou se skoonheid en eer? Is haar hare. Dis 
waarom baie van julle vroue dit vandag alles afknip. Dis 
verkeerd. Sy, sy het haar hare gevat en begin was die…Sy 
voete, en hulle afgevee, haar—haar pragtige hare, die stank van 
Hom af weggeneem, op haarself, Sy smaad gedra. O, goeiste! 
Dis wanneer jy herken Wie in jou teenwoordigheid is. Sien? 
Ons susters sou byna op hulle kop moes staan, om genoeg hare 
te kry om dit te doen. So daar het sy Sy voete gewas, en hulle 
afgevee met die hare van haar hoof, en sy het Sy voete gesoen.
97 En daardie ou Simon wat daaragter gestaan het, het gesê: 
“Huh! Huh!” O, ek kan hom sommer sien opblaas. Hy het nie 
herken Wie Hy was nie. Het gesê: “Ek het julle gesê Hy is nie 
’n Profeet nie. As Hy ’n Profeet was, sou Hy geweet het watter 
soort vrou dit daar om Hom is.”
98 Jesus het nie ’n voet verroer nie. Hy het haar net dopgehou. 
En sy was bevrees.
99 Toe, nadat Hy klaar was, sy die diens aan Hom bewys het, 
het Hy daarheen gekyk, gesê: “Simon, Ek het iets te sê vir jou. 
Jy het My hierheen genooi. Jy het My hierheen gebring,” met 
ander woorde, ’n troefkaart in sy mou. “Jy wou My uitwys. 
Jy wou bewys dat Ek nie is wat Ek is nie. En jy, toe jy My 
hierheen gebring het, moes jy My voete laat was het, maar 
jy het nooit. Jy moes My olie gegee het om My hoof te salf, 
maar jy het nie. Jy het My nooit verwelkom met ’n kus nie. 
En hierdie vrou, vandat Ek hier is, het My voete met haar 
trane gewas, en hulle afgedroog met—met haar hare, en het 
voortdurend My voete gekus vandat Ek hier is. Ek het iets teen 
jou, Simon.”
100 Toe draai Hy na haar toe. Ek kan my net verbeel ek sien 
haar daar staan, en haar groot mooi oë betraand, en haar gesig, 
en waar sy waar sy vetterigheid en—en stof van die pad af, 
op haar gesig gehad het. En sy dink: “Nou het ek verkeerd 
gedoen? Het ek verkeerd gedoen?”
101 Hy het gesê: “En Ek sê vir haar, haar ‘sondes wat baie is, 
word almal vergewe. Gaan in vrede.’”
102 Wat was dit? Sy het herken. Sy het haar kans herken. 
Sien? Sy het dit gedoen. Sy het Hom ’n diens bewys. Die 
Fariseërs het dit nie gedoen nie. Sy het dit gesien en sy het 
Sy Teenwoordigheid herken, en wat het dit gedoen? Dit het 
gewas. Wat het dit vrygestel vir haar? Vergifnis. Het vir haar 

vrygestel, vergifnis van haar sondes. Wat het dit ook gedoen? 
Dit het ook die krag van God vrygestel, om aan daardie 
ongelowiges te toon dat Hy ’n Profeet was. Hy het geweet wie 
sy was. Dit het ook vrygestel vreugde en krag en Ewige Lewe. 
Dit het dit vrygestel.
103 Maar die een wat veroorsaak het dat ’n yslike groot 
spyker in daardie kosbare voete gedryf word, hy het nooit die 
Teenwoordigheid van God in Hom herken nie. Hy wou ook hê 
Hy moes een of ander goedkoop toertjie vir hom doen, ’n bietjie 
vermaak.
104 Dis wat die wêreld wil hê, vandag, is ’n klomp vermaak. 
Dit wil nie die Evangelie hê nie. Hulle wil vermaak word.
105 En Pilatus het gesê: “Ek sou graag een of ander 
wonderwerk van Hom begeer, of so-iets. Bring Hom hierheen.” 
Reg in die Teenwoordigheid van God, en het Dit weggewys, 
omdat (wat?) hy die—die opinie van die publiek meer waardeer 
het as wat hy waardeer het om die geleentheid te hê om in 
die Teenwoordigheid van God te wees. Wat het gebeur? Die 
vrou is vergewe, en die Ewige Lewe gegee; maar hy het van sy 
verstand af geraak en kranksinnig geword, en het selfmoord 
gepleeg deur homself te verdrink bo in Switserland.
106 Nou, geag, so meegevoer deur die gewilde mening van 
daardie dag, dat: “Hy is ’n Beëlsebub; Hy is sommer ’n voorgee; 
daar was regtig niks aan Hom nie,” hy, wat het hy gedoen? Hy 
het dit verbeur, hy het sy kans in die Teenwoordigheid van 
God verbeur. Hy kon vergewe gewees het. Hy het gesê: “Ek het 
die mag om U te kruisig. Ek het die mag om U vry te laat.”
107 Hy het gesê: “U het geen mag tensy dit van My Vader 
af kom nie.” Hy behoort te geweet het, as hy die Skrifte sou 
geken het. En hy, synde ’n Jood, behoort dit te geweet het. 
Maar, julle sien, die tradisies het hom afgeleer. Dis hoe dit 
vandag is. Was hy maar reg geleer! As die man sou geglo het 
wat die Skrifte gesê het! Maar sy tradisie het hom daarvan 
weerhou.
108 Net soos dit vandag is. Mense sal die ware Evangelie neem, 
waar die Heilige Gees inkom, en die krag en heerlikheid van 
God wat sondaars van sonde verlos en hulle vrymaak, en hulle 
doop in die Heilige Gees, en die siekes genees, en tekens en 
wonders vertoon, en mense sal wegstap, sê: “A! Nou weet 
jy wat my kerk glo? ‘Dis onsin’!” Sien, julle verbeur; julle 
verkoop julle geboorteregte. Nog ’n Esau!
109 Soveel kry dieselfde geleentheid vandag, om in Sy 
Teenwoordigheid te staan soos hulle toe het. En tog, as gevolg 
van gewilde mening, wys hulle Dit van die hand. Staan in die 
Teenwoordigheid van God! Ek wonder, vriend, vanaand, as ons 
mense wat Christene is, in Sy Teenwoodigheid, en wat siek is, 
of ons nie die geleentheid van die hand wys om genees te word 

deur Hom net te glo nie? Ons wat aanspraak maak daarop dat 
ons Hom glo, herken nie regtig Sy Teenwoordigheid, wat Hy 
beloof het om vandag te doen nie.
110 Bevestig deur die belofte van die dag, Jesus het daardie 
geslag tereggewys omdat hulle Sy Messiaanse teken nie geglo 
het nie. Ons sien dit hier, Hy het hulle tereggewys. Hom ’n 
Beëlsebub genoem! Hulle wou gehad het Hy moet die teken 
van Moses doen, miskien, die Skelfsee oopmaak. Hulle wou 
wel hê Hy moes die teken van Dawid doen, die troon en die 
regering oorneem. Maar geen Skrif het gesê dat Hy dit sou 
doen nie. Hy sou ’n Profeet wees. Hy sal kom, die Koning. Hy 
moes toe Profeet wees, en Hy het die teken gedoen wat God 
gesê het Hy sou doen in daardie dae, en hulle wou steeds hê Hy 
moes een of ander teken doen om hulle te plesier. Sien?
111 En ek wonder net of ons nie veel vooruitsien na iets wat 
reg by ons is nie. Wonder of dit net so sou kon wees, of ons 
ons geleentheid sou kon laat verbygaan? Onthou, soos die ou 
tipes, die tipes kan nooit breek nie. Die laaste teken, volgens 
Jesus, Hy het gesê: “Soos dit was in die dae van Sodom, so 
sal dit wees in die dae wanneer die Seun van die mens,” nou 
nie die Seun van God nie: “wanneer die Seun van die mens 
geopenbaar word.” Kyk na hier waar dit vandag sit! Vriende, 
ek sou julle ’n paar dinge hier kon vertel wat nie reg is vir my 
om vir julle te vertel nie, maar dit sou julle laat skrik.
112 Ek wil julle ’n vragie vra, terwyl ons stop, voor ons 
voortgaan met hierdie diens, net ’n paar minute. Ek wonder of 
ek julle dit kan vra.
113 Enigeen weet dat die wêreld, posisioneel, alles sit in orde 
vir Sy Koms. “Aardbewings in verskillende plekke; die maan 
spoeg rooi bloed uit, of rooi vulkaniese oraloor, wat dit bedek,” 
soos Jesus gesê het, let op vir daardie teken in die laaste dae: 
“see aan die dreun, manne se harte wat ingee uit vrees, en 
verwardheid van tye, nood onder die nasies.”
114 Kyk na die verdraaidheid wat vandag aan die gang is! Kyk 
vandag daarna, veertig persent toename in Kalifornië, van 
homoseksueles, natuurlike gevoelens alreeds verlore.
115 Kyk daarna op…Kyk na vandag, hoe die mense tuis sal 
bly, wat hulleself Christene noem, en luister na sulke karakters 
soos Pat Boone, Elvis Presley, Ernie Ford, en diegene wat 
gesange sing op Sondag; en kyk na daardie dinge, hulle kyk na 
hoe hulle daardie vroue soen, en dinge daar.
116 Wanneer, geen man behoort ooit ’n vrou te soen voor hy 
met haar getroud is nie. Dis manlike en vroulike kliere wat 
kruis. Laat dit wees waar dit ook al mag wees, dis verkeerd. 
Dis potensieel ’n seksdaad. Wanneer manlike en vroulike 
kliere raak, is dit ’n seksdaad. En dis gemaak…Soen ’n man 
’n man in die mond, sal dit hom laat opgooi, of ’n vrou ’n vrou. 

Waarom is dit anders? Dis ’n—dis ’n seksdaad, potensieel. Dis 
reg. ’n Tipe van Christus wat Sy Bruid soen, sien. Jy behoort 
dit nooit te doen nie.
117 Maar kyk vandag daarna, al hierdie films en dinge, en een 
groot samevatting van soen en omhels. En dis absoluut byna 
publieke egbrekery, oral, en die mense so blind hulle sien dit 
nie. Reg! Alles is in ’n Sodomtoestand, Sodomities oral, soos 
die Bybel gesê het.
118 Soveel dinge, kyk in hierdie dae, wat Hy gesê het sou 
plaasvind! Kyk na die beloftes wat Hy gemaak het, wat sou 
plaasvind in hierdie dag. En ondersoek dit dan, van wat aan 
die gang is, en kyk waarby ons is, dan sien jy of Hy steeds in 
Sy Woord is of nie.
119 Hulle wou die teken van Moses, die teken van Dawid sien. 
Dit was nie vir hulle eeu nie; dit was beloof vir Moses te eeu en 
daardie eeu. Die belofte vir hierdie eeu moet vervul word. Hy 
het hulle duidelik gewys, Hy, deur die Skrif, en hulle uitgenooi 
om die Skrif te ondersoek, om te sien in watter dag hulle lewe.
120 Hy doen juis nou dieselfde ding! Ondersoek die Skrif, julle 
wat die Bybel glo. Wat is veronderstel om plaas te vind net hier 
voor Sy Koms?
121 Kyk na die wêreld, in die posisie; nou, dis die wêreld. 
Kyk na die kerk, waar dit is. Kyk waarby dit is: “afvallig, 
louwarm, Laodicéa, plaas die Woord buite.” Die hele ding 
gaan in die groot raad van kerke in, die Wêreldraad van Kerke, 
vorm die merk van die dier; wat die Bybel verklaar verkeerd 
is, en al daardie dinge, en tog ry die Protestante reg daarin, 
holderstebolder, ken nie die Skrif nie. Hulle tradisie! O, hulle 
wil ’n—’n—’n—’n kragman hê, en hulle gaan een kry. Hulle sal 
seker maak dat hulle dit kry.
122 Hy het, kyk, maar Jesus het Homself volmaak verklaar 
presies Wie Hy was, en het aan hulle bewys Wie Hy was, in Sy 
eeu.
123 En dieselfde ding vandag! Nou kyk na, laat ons daardie 
opset van Lukas 17 neem: “Soos dit was in die dae van 
Sodom.” Kyk na die wêreld, kyk na die kerk, ’n Sodomitiese 
toestand! Kyk waarby Lot was; toe daardie manne selfs 
probeer het om—probeer het om by die deur in te breek, na 
hierdie engele, hierdie manne.
124 Let op, kyk hierna. Daar het…Kyk, Abraham was bo-op 
die berg. Hy was nie in Sodom nie. Dis ’n tipe.
125 Daar is altyd drie klasse mense in ’n godsdienstige 
vergadering; gelowiges, skyngelowiges, en ongelowiges. 
Altyd daardie drie! En daar was hulle; daar is die ongelowige 
Sodomiet, die skyngelowige Lot, en Abraham die uitverkore 
kerk.

126 Nou, kyk na hulle boodskappers in daardie dag. Twee 
boodskappers het gegaan en vir Sodom gepreek. Hulle het geen 
wonderwerke gedoen nie, behalwe hulle net met blindheid te 
slaan. Die prediking van die Woord doen dit.
127 Maar kyk na watter soort wonderwerk hierdie Engel 
gedoen het wat by Abraham gebly het. Hy het Sy rug gekeer 
gehad. En het Abraham vertel sy naam is verander; het hom 
“Abraham” genoem in plaas van Abram. Hy kon nie die baba 
gehad het voor sy naam verander is nie, ook nie Sara nie. Hy 
het hulle gesê wat hulle naam was. Die engel het hulle dit 
vertel. En Hy het gesê dat Hy Sara gaan besoek volgens die 
lewenstyd.
128 En Sara het daaroor gelag. En toe Sara gelag het…Die 
man met Sy rug gekeer, die Man wat die vleis van die kalf eet, 
en die melk van die koei drink, en brood eet; ’n Man, stof aan 
Sy klere, ’n reisiger, was God Self. En Abraham het dit herken 
omdat Hy die gedagtes geken het wat in Sara se hart was agter 
Hom. Het gesê: “Waarom het Sara by haarself gesê: ‘Hoe kan 
hierdie dinge wees?’ Is enigiets te moeilik vir God?” Sien? En 
Sara het uitgehardloop en dit ontken. Hy het gesê: “Ja, maar jy 
het.” Hy sou Sara se lewe net daar kon geneem het, omdat sy 
nie geglo het nie, maar, sien, sy is ’n deel van Abraham.
129 En ons ongeloof in Sy groot manifestasie in hierdie uur; 
ons is ’n deel van Christus. Hy net, sien, ons is—ons is, sien, 
ons…Hy—Hy moet dit nakom.
130 Nou, let op, daar was nooit ’n tyd in geskiedenis van die 
kerkeeu…En ek weet van een ware student met wie ek praat, 
’n historikus. Daar was nooit. Ek sou enige student van die 
Bybel vra om my te sê van een man wat ooit in die kerkeeu 
gestuur is, in hierdie kerk sedert die kruisiging van Christus, 
’n wêreldwye bediening, dat sy naam ooit geëindig het met 
h-a-m, soos A-b-r-a-h-a-m, tot op hierdie dag. Sankey, Finney, 
Moody, Knox, Calvyn, maar waar ook al was daar ’n G-r-a-
h-a-m tevore, Billy Graham, die groot evangelis daar by die 
denominasies wat in Sodom is? Nooit. Daar is ’n moderne Oral 
Roberts daar by die Pinkstermense, dieselfde ding. Het julle dit 
geweet?
131 Maar, h-a-m! Nou, G-r-a-h-a-m is net ses letters, maar 
A-b-r-a-h-a-m is sewe letters. Ses is die mens se getal, die 
mens se organisasie, die mens se maaksel; maar A-b-r-a-h-
a-m is sewe letters. Nou let op, in die Kerk wat uitverkore 
is wat uitgetrek word, nie daardie denominasies nie, maar 
die Uitverkore kerk om uit te staan, diegene moet ook ’n 
boodskapper kry, in hierdie laaste dae.
132 Wat gaan aan daar? Wat gaan aan hier? Vergelyk dit met 
wat Jesus gesê het. Nooit tevore in die geskiedenis het ons 
ooit gesit nie. En dieselfde tekens wat gedoen sou word! Besef 

julle nie, vriende, en herken dit is God wat in die Evangelie 
neergedaal het, in Sy mense, Homself bekend maak nie? Kan 
julle nie die uur herken waarin ons lewe nie? Het ons maar net 
onsself sover gekry om ons hande ’n bietjie te klap, die klavier 
te bespeel, en dit op te sê, en—en het padgegee van die Woord 
af, totdat ons so blind is daarvoor? Sekerlik is ons nie. Laat ons 
die uur herken waarin ons lewe.
133 Petrus, Nathan, of Natánael, liewer, en die vrou, hulle het 
dit herken. Hulle, hulle—hulle het Sy teken herken, Messiaanse 
teken.
134 Dieselfde nou as hierdie dinge wat ek sê. Dan aan hierdie 
eeu, Jesus het gesê…Nou kyk, Hy verwys nou terug, vertel 
hulle van ’n eeu. God, in enige eeu, wanneer Hy Sy Boodskap 
gestuur het, wat Sy Woord was, en Dit geïdentifiseer het vir 
daardie eeu; die mense wat dit geglo het, dit was ’n groot tyd 
vir hulle; die mense wat Dit nie geglo het nie, het in chaos 
verval. Was altyd so.
135 Soos in die dae van Jesus, dieselfde ding. Kyk na Hom wat 
nou hier staan. Hy het gesê: “Soos dit was in die dae van Jona, 
met Jona; want soos Jona in die buik van die walvis was, drie 
dae en nagte, so moet die Seun van die mens.”
136 Hy het gesê: “’n Bose en owerspelige geslag sal na ’n teken 
soek.” Nou weet julle wat ek dink Hy gedoen het? Hy het 
geprofeteer: “’n Bose en owerspelige geslag.”
137 Ek wonder of enige mens by sy volle verstand sou kon 
ontken dat ons nie lewe in ’n swak en ’n owerspelige geslag nie, 
wanneer homoseksueles, verdraaïng! En die egskeidingsyfer in 
Amerika is hoër as in enige ander nasie in die wêreld. En die 
hele wêreld het daardeur in ’n chaos beland. Drie uit elke vier, 
byna, is geskei; deur, neem die hele ding deur in tien jaar van 
die huwelik. Sien? Dink daaraan! Skei, trou weer en trou weer, 
skei en trou weer. “Hulle het geëet, gedrink, vroue getrou en 
is in die huwelik uitgegee.” Kyk na die uur waarin ons lewe. 
Wanneer was dit ooit in so ’n chaos?
138 ’n Bose en ’n owerspelige geslag sal na ’n teken soek, let 
op, en hulle sal ’n teken ontvang.” Wat? Hierdie geslag. “Want 
soos Jona in die buik van die walvis was, drie dae en nagte, 
moet die Seun van die mens drie dae en nagte in die hart van 
die aarde wees.” Watter teken sal daardie bose en owerspelige 
geslag ontvang? Die teken van die opstanding.
139 En vandag, na tweeduisend jaar, sien ons steeds Jesus 
Christus in die krag van Sy opstanding, tussen ons staan, 
die dinge doen wat Hy toe gedoen het en beloof het om te 
doen. “’n Bose en ’n owerspelige geslag sal soek na ’n teken, 
altyd ‘wys my dit wil hê, en of jy dit kan doen en dit kan 
doen.’ Hulle sal dit kry, die teken van die opstanding.” 

Hy is dieselfde gister, vandag, en vir altyd; die Woord wat 
gemanifesteer word, onder ons woon. Hoe behoort ons God nie 
te dank vir Sy groot teken nie!
140 Let op Hy het daar na iets anders verwys. Hy het gesê: “En 
soos die koningin van die suide sal opstaan,” dis die koningin 
van Skeba. Luister nou mooi.

Die koningin van die Suide sal in die oordeel 
opstaan saam met hierdie geslag en dit veroordeel; 
want sy het gekom van die uiterstes van die aarde af 
om die wysheid van Salomo te hoor, en — meer as 
Salomo is hier!

141 Let op, laat ons daarna verwys, vir ’n paar minute. Hy 
het dieselfde Bybel gelees as wat ons lees, oor Jona, en Hy het 
van Salomo gelees. Nou, toe Salomo se eeu aangebreek het, 
het hy ’n…het hy gawe van onderskeiding gehad. En al die 
mense, die hele nasie, het dit geglo. Elkeen was een van hart en 
eensgesind. Almal het dit geglo.
142 As almal, vanaand, as die hele Amerika, maar net sou 
terugdraai na God en God glo, dis die beste versekering wat 
ons het, dit sal al die bomskuilings wees en alles anders.
143 Niemand het met Salomo gelol nie. Hulle was bang vir hom 
omdat hy ’n begaafde man was. En die mense het hom so geglo, 
hy gestuur was van God, dat hulle hom hulle koning gemaak 
het. Al die nasies was bang vir hulle; nie vanweë hulle militêre 
krag nie, maar omdat God met hulle was.
144 En as hierdie nasie wat daarop aanspraak maak om ’n 
Christendom te wees, as dit maar net, hulle almal tesame, kon 
kleef rondom hierdie gawe wat vir ons gegee is in hierdie laaste 
dae, die Heilige Gees van God op die Kerk. Nie die belydenis 
nie. Die Gees van God! “Nie deur krag, nie deur mag nie, maar 
deur My Gees,” sê God. Die Heilige Gees, Jesus Christus in die 
vorm van Gees, op ons: “dieselfde gister, vandag, en vir altyd,” 
wat hierdie Woord laat leef, wat Hy gesê het Dit sou doen. Kyk 
nou mooi.
145 O, die nuus het deur die wêreld uitgegaan! Hulle het nie 
televisie en radio gehad, en dinge in daardie dae nie, so dit 
het van lip na oor gegaan. En na ’n ruk het die groot karavane 
daar regoor die Sahara Woestyn gekom, wat ’n drie-maande 
reis is van Palestina daar tot waar sy gewoon het. En geloof 
kom deur (wat?) die gehoor, die Woord van God te hoor. En sy 
het gehoor van hierdie groot byeenkoms wat hulle daar het, en 
elke slag wat ’n karavaan uit daardie rigting gekom het, sou sy 
vra: “Het julle, het julle deur Palestina gekom?”

 “Ja.”

 “O, wat daarvan?”

146 “O, dis—dis bo enigiets! Jy het nog nooit sulke 
onderskeiding gesien nie. En dis net soos ’n god wat daar sit. 
Hulle God is verteenwoordig in ’n man genaamd Salomo.”
147 Wel: “geloof kom deur die gehoor.” Die koninginnetjie se 
hart het begin honger om daarheen te gaan en daaroor uit te 
vind. Sien, sy was bestem tot Lewe.
148 Let nou op, die eerste ding om nou te doen, omdat sy ’n 
heiden was, moes sy toestemming gaan kry van haar priester, 
om te gaan. So ek kan my voorstel, haar sien gaan daar na haar 
priester toe, en sê: “Heilige vader, ek hoor hulle het ’n groot 
herlewing daar in—in Palestina. Ek wil graag toestemming hê 
om daarheen te gaan en self te sien.”
149 “Nou, my kind, jy wil nou nie betrokke raak in een of 
ander…Per slot van sake, ons werk nie saam in daardie 
herlewing nie, so jy—jy kan nie gaan nie. Sien, dis sommer ’n 
klomp onsin. Daar is—daar is niks daaraan nie. Daardie mense 
maak daarop aanspraak hulle het deur ’n Skelfsee gekom, en 
hulle het dit, dat alles gedoen. Daar is niks daaraan nie. As 
enigiets soos daardie sou gebeur, sou dit net hier in ons kerk 
wees.” Ons het nog steeds heidene.
150 So ons vind uit sy begin honger. Sy het gesê: “Kyk nou,” 
het sy gesê: “hulle sê my, dat: ‘Hulle God daar verteenwoordig 
is in ’n menslike wese, en sy wysheid is bo enigiets. Sy 
onderskeiding is wonderlik.’”

 “O, daar is niks daaraan nie.”

 Sy het gesê: “Maar ek—ek mag…”
151 “Wel, kyk, jy’s ’n koningin, jy kan nie geassosieer word met 
so ’n klomp mense nie. Dis, jy kan dit nie doen nie. Daardie 
klomp mense, oral oor die wêreld bekend as godsdienstige 
fanatici. Jy kan dit nie doen nie.”
152 Maar, julle sien, wanneer God met die menslike hart begin 
handel, is daar niks wat dit gaan keer nie. Man, vrou, kinders, 
pastoor, niks anders kan dit keer wanneer ’n persoon werklik 
honger na God nie. Hulle gaan, in elk geval. So sy het gereed 
gemaak, om klaar te maak.
153 Wel, hy sou sê: “Wel, ek sal nou net gee…Ek sal—ek sal 
jou uit ons gemeenskap moet ekskommuniseer.”
154 “Wel, jy kan dit maar doen. Ek gaan, in elk geval. Ek gaan 
self oor dit alles uitvind, en kyk.”
155 Sy het boekrolle nadergebring en sy het gelees wat Jehova 
moes wees, oor Sy profete en wat hy moes doen, hoedat die 
Woord van God sou manifesteer, hoe Dit hierdie dinge sou 
weet wanneer dit verteenwoordig word, gesluier in menslike 
vlees, wat dit sou doen. En sy het al hierdie dinge gelees.

 So ek sou hom hoor sê: “Wel, kyk, ons boek sê dit,” het hy 
gesê.
156 “Ja, kyk, ek…my oorgrootjie het daarbinne gestaan voor 
hierdie selfde afgode. Sy het gestaan en gebede opgesê, dag na 
dag. Daar was nooit enige beweging, een gemompel, of niks 
anders nie. En ek is moeg, hierdie ou dooie vorm. Ek wil gaan 
kyk of daar ’n lewende God is.” Dis jammer ons het nie meer 
van daardie koninginne vandag nie.
157 So sy het gereed gemaak om te gaan. Nou toe sy by hierdie 
punt gekom het waar sy moes gaan, nou, onthou, sy het ’n 
groot probleem gehad. Dit was nie so maklik as wat dit vir 
julle sou wees nie. Nou let op wat sy moes doen.
158 Hier is ’n ander ding wat ek wil, nie wil uitlaat nie. Sy het 
dit gesê: “Ek gaan daarheen, en ek gaan ’n bietjie geld neem. 
Ek gaan ’n paar geskenke neem. En as dit die waarheid is, 
gaan ek dit ondersteun. As dit nie die waarheid is nie, kan ek 
my geld terugbring.”
159 Daardie vrou sou Pinksters kon leer. Ja, meneer. 
Ondersteun dinge daar wat lag oor en spot met Goddelike 
genesing, en tog ondersteun julle die radioprogramme in plaas 
van julle eie kerk, dis reg, en lag oor en spot met die einste 
dinge waarin julle glo.
160 Maar sy het gesê: “Ek sal dit neem. En as dit nie reg is nie, 
kan ek dit terugbring.”
161 Nou onthou, met al hierdie rykdom daarop, op hierdie 
kamele. En onthou nou, die vlootruiters van Ismael was 
woestynrowers, was daarbuite. Watter maklike ding sou dit 
nie vir hulle gewees het om toe te slaan op—op hierdie prooi, 
en, wel, hulle sou daardie paar eunugs doodgemaak het wat by 
haar was, en daardie geld gevat het en weg gewees het.
162 Maar daar is iets daaromtrent, wanneer jy werklik 
vasbeslote is, en God Homself openbaar, jy vasbeslote is om 
Christus te sien, is daar geen gevaar voor jou nie. Jy steur jou 
nie eens daaraan nie! Die dokter sê jy gaan sterf, jy let nie eens 
daarop nie. Wanneer jy deurdruk, weet jy daar is iets daar.
163 Iets daar in haar hart, brandend, geloof in hierdie God! 
[Leë kol op band—Red.]…drie maande om oor die Sahara 
Woestyn te reis. Nie in ’n lugversorgde Cadillac nie. Nee, nee. 
Sy het drie maande gevat oor die Sahara Woestyn, miskien 
oornag gereis, die boekrolle gelees, by die oase bedags, totdat 
sy aangekom het.
164 Nou, geen wonder Jesus het gesê sy sal staan in die laaste 
dae en hierdie geslag veroordeel nie, want sommige van hulle 
sal nie oor die straat loop nie; en meer as Salomo is hier, die 
Heilige Gees Self. Sien? Geen wonder sy sal in die laaste dae 
opstaan en die geslag veroordeel nie!

165 Let op, sy het uiteindelik aangeland. Sy het nie gekom soos 
baie mense nie, party mense sal na ’n vreemde byeenkoms kom. 
Sy het gekom en haar kamele gevat, en buite in die hofplaas 
ingegaan, haar tente opgeslaan, en sy sou daar bly totdat sy 
oortuig is.
166 Meeste mense sal kom, miskien vyf minute sit, dalk vyf-en-
twintig. Sodra die evangelis of iemand iets sê wat teenstrydig 
is met wat sy—sy dink dat haar geloofsbelydenis sê, of haar, sy 
geloofsbelydenis, uit is hulle. Sien, nie eens maniere nie. Geen 
wonder sy sal hierdie geslag veroordeel nie; sy het gekom om te 
bly totdat sy oortuig is.
167 Ek kan my die eerste diens daardie oggend voorstel, toe die 
basuine almal weerklink het, Pastoor Salomo uitgekom het. Sy 
het dalk ver agter aan die agterkant gesit. Sy het gesê: “Nou 
sal ek self sien. Ek weet dit is wat Jehova veronderstel is om te 
wees. Mense kan aanspraak maak, maar ek sal uitvind.” So sy 
het daardie dag daar gesit en sy het dopgehou, en sy het elkeen 
na die platform sien kom. Sy het gesien daardie onderskeiding 
is volmaak.
168 Uiteindelik, laat ons sê haar gebedskaart is geroep, wat 
waarskynlik nie is nie, maar haar tyd het gekom om voor 
Salomo te kom. En die Bybel het gesê, dat: “Toe sy voor 
Salomo te staan gekom het, dat God Salomo al haar geheime 
laat ken het. Daar is niks verberg nie.” Toe is die wonderwerk 
op haar verrig.
169 Toe het sy na die gehoor gedraai, en sy het gesê: “Al hierdie 
dinge wat ek gehoor het, is waar, en dis selfs groter as wat 
ek van gehoor het.” Sien? O, daar was geen lewe meer oor in 
haar nie, haar asem is uit haar weggeslaan, omdat hier ’n man 
was wat haar nie geken het nie, ’n vreemdeling, het die dinge 
geopenbaar wat sy wou weet.
170 O, en Jesus het daar gestaan, wat meer was as Salomo! 
Hy was die volheid van die Godheid liggaamlik. Hy was die 
maagdelik-gebore Seun van God. Hy het Hom beklee, en 
Jehova Self het in die vlees gemanifesteer. En hier het Hy daar 
gestaan in die volheid, en hulle het gesê hulle sal Hom nie glo 
nie, ’n groter onderskeiding. Sien, Hy was Salomo plus Dawid, 
plus al die res van hulle was almal in Hom. Al die profete was 
verstrengel in Hom, meer as Salomo.
171 En selfs op daardie dag, het Hy gesê: “As julle daardie 
woorde teen My spreek, sal Ek julle vergewe. Maar wanneer 
die Heilige Gees kom, sal dit groter wees as wat dit nou is, en 
meer veroordeling.”
172 En hier staan ons vandag en sien daardie einste God doen 
die einste ding! Ek glo sy sal opstaan in die Oordeelsdag en 

hierdie geslag veroordeel, omdat sy haar bekeer het en die 
boodskap geglo het wat Salomo verkondig het, en aan God 
geglo het. Sy het iets werkliks gesien.
173 Weet julle, wat die probleem vandag is, daar is mense, baie 
mense, met die mense wat behoort aan en net kerk toe gaan en 
’n geloofsbelydenis het. Sien, hulle het soveel gesien net vals, 
soveel net standbeelde, en soveel groot mooi geboue. En—en, 
ons, laat ons nie—laat ons nie ooit afgaan op daardie soort 
trant nie. Sien, God woon nie in groot geboue nie. Hy woon in 
jou hart. Sien, God woon nie in intellektuele geleerdheid nie; 
Hy is ver daarvandaan. Hy woon in nederigheid, in jou hart.
174 Hy woon in Sy Woord, en Sy Woord kom in jou hart en 
spreek Homself uit, en verklaar. Hy interpreteer Sy Eie Woord 
deur jou. Hy probeer iemand kry op wie Hy ’n houvas kan kry, 
om te toon Hy is steeds God. Sien? En Hy is, Hy sal dit doen 
as Hy maar net iemand kan kry met wie Hy kan praat. As Hy 
nog ’n vrou met bloedvloeïng kan kry, kan Hy steeds dieselfde 
ding spreek. Hy kan steeds dieselfde ding doen, bekend maak, 
verklaar. Ons is in die Teenwoordigheid van God, sien Dit nie 
raak nie.
175 Herinner aan ’n storietjie. Ek het dit dalk ’n keer aan julle 
vertel, ek weet nie. Dit sou nou betrekking hê. Soos julle almal 
weet, ek—ek jag grootwild. En ek was daar in die noordelike 
woude, het altyd daar gaan jag, die heeltyd. En ek het ’n vriend 
gehad daar genaamd Bert Call. Hy was ’n goeie jagter, omtrent 
half Indiaan. Nooit oor hom bekommerd te gewees het nie, hy 
sou nie verdwaal nie. En ons was regtig maats, maar daardie 
was die boosste man, in sy hart, wat ek ooit gesien het. Hy het 
net glad geen hart gehad nie. Hy het altyd klein lammertjies 
geskiet, dis klein baba—takbokkies, sommer net om my te laat 
sleg voel. En hy sou sê: “O, julle predikers is te lafhartig. Billy, 
jy sou ’n goeie jagter gewees het as jy nie ’n prediker was nie.” 
Het gesê: “Jy’s te lafhartig.”
 Ek het gesê: “Bert, dis nie lafhartig nie.”
176 Nou, dis alles reg om ’n lam dood te maak as die wet so sê. 
Abraham het ’n kalf doodgemaak en dit vir God voorgesit. Dit 
is nie die grootte of geslag daarvan nie.
177 Maar dis om net kwaadwillig daarmee te wees, en hy sou 
daardie lammers sommer skiet en net lag, gelag gemaak omdat 
ek daaroor sleg gevoel het. Wel, nou, hy—hy het dit gedoen.
178 En een jaar is ek daarheen. En hy het vir hom ’n fluitjie 
uitgevind wat hy kon blaas, soos ’n boklam, soos dit roep, julle 
weet, na sy mamma. En toe het hy gesê: “Haai, Billy, voor ons 
vanoggend begin,” gesê: “wil ek jou iets wys wat ek het.” En 
hy het dit vir my gewys.
 Ek het gesê: “Bert, jy sal tog nie so-iets gebruik nie.”

179 Hy het gesê: “O, kom weg van jouself af.” En die kêrel het 
oë net soos ’n akkedis gehad, soos party van hierdie vroue hulle 
oë probeer verf, julle weet hoe, so. Weet julle, het na my gekyk, 
met daardie akkedisagtige oë, en oog, dit het my byna bang 
gemaak.

 En—en ek het gesê: “Bert, moet dit nie doen nie.”

 Hy het gesê: “O, julle lafhartige predikers!”
180 So ons—ons is…Ek het bietjie laat opgestaan daardie 
keer. En daardie noordelike witkwas…Jou grootoor-takbok, 
hy sal na jou toe aanstap, maar nie een van daardie kêrels nie. 
As hy al op geskiet is, is hy ’n…Jy praat van Houdini wat ’n 
ontsnap-kunstenaar is, hy is ’n amateur in vergelyking met 
hulle. So dit was laat, en hulle was al op geskiet. En daardie 
takbokke het daar geskuil, snags gewy in die maanlig, en gaan 
lê in die dag. Ons het die hele pad geloop tot by ou Jefferson 
Notch, reg tot by Mount Washington. Het, daar was omtrent 
ses duim sneeu op die grond, goeie spoorsny—weer; nooit eens 
een spoor gesien nie.

 Hy het gesê: “Wat dink jy, Billy?”
181 Ek het gesê: “Daar het julle hulle almal heel hieruit 
verwilder, daardie ou masjiengewere wat julle skiet.”
182 En so het ons voortgegaan. Na ’n ruk, omtrent elfuur. 
Ons het altyd ’n—’n kleintjie van daardie termosflesse vol 
warm sjokolade saamgedra. Dis as jy seerkry, of iets anders, 
dis stimulasie, en ’n toebroodjie. So dit was omtrent elf of 
elf—dertig, veronderstel ek, kom ons by ’n opening omtrent 
die grootte van hierdie arena hier, of hierdie gebou, en geen 
bome nie. So hy het sommer soort van gaan sit, sy geweer teen 
’n boom gesit, en hier agter begin. En ek het gedink hy wou 
sy—wou sy termosfles kry. Ek het gedink: “Wel, ons gaan eet.”
183 Gewoonlik gaan ons tot op die top van die berg en eet, 
en een gaan een rigting en een in ’n ander, en kom terug. En 
ons het die wêreld daarrond geken, goed. En as ons ’n takbok 
gekry het, het ons dit sommer opgehang, en dan weet ons, gaan 
en help mekaar om hulle in te bring. So ek het gedink hy sou 
net sy middagete eet, en ons sou skei, omdat dit al byna tot by 
die boomlyn was. So ek…
184 Hy het na agter gevoel. En ek het my termosfles begin 
kry, my sjokolade gekry, en so begin uitkry. En hy het daardie 
ou fluitjie uit sy sak gehaal, en dit ’n harde blaas gegee, soos 
hierdie. En het weer na my gekyk met daardie akkedisagtige 
oë, en daardie fluit geblaas. En toe hy het, net omtrent so ver 
soos oorkant hierdie gebou, het ’n yslike groot ooi opgestaan.
185 Nou as party van ons susters dalk nie weet nie, die ooi is 
die moeder-takbok. En, sien, daardie fluit was ’n baba, en hy 

het geskree, en hierdie groot ooi het opgestaan. En net omtrent 
elfuur in die dag, enigeen wat takbokke jag weet dat dit ’n 
slegte tyd is. Hulle lê al.
186 So sy het opgestaan en rondgekyk. Ek kon haar sommer so 
duidelik sien. Hy het omgekyk na my, en hy het weer geblaas. 
En in plaas van—van te hardloop, het sy reg in daardie oopte 
ingeloop.
187 Nou, dis ongewoon. Hulle doen dit nie. Enige jagter weet 
dit. En hulle sal nie, en hulle sal dit nie doen nie. Maar sy het 
sommer daar uitgestap. Waarom? Sy was ’n moeder; dit was ’n 
baba. Dit is, sien, dis sommer ingebore in haar om ’n moeder te 
wees, en daardie baba.
188 En Bert het daarheen gekyk, daardie slot oorgehaal, dit 
laat sak op daardie dertig-nul-ses. En hy was ’n dodelike skut. 
En ek het hom sien aanlê só, en ek het geweet hy sal haar troue 
hart regdeur albei kante blaas, ’n honderd-en-tagtig grein, 
sagtepunt koeël. En ek het gedink: “Hoe kan jy dit doen, Bert? 
Hoe kan jy so boos wees, om daardie moeder—takbok daar uit 
te roep en haar hart dan reg uit haar uit te skiet, en sy wat 
haar baba probeer soek? Hoe kan jy so brutaal wees om dit te 
doen?” Ek het dit gedink. En ek sien hy lê aan, só.
189 En ek kon nie, ek kon nie daarna kyk nie. Dit was net te 
veel. Ek skat ek is lafhartig. Ek het net my rug gedraai, en ek 
het gedink: “God, hoe kan hy dit doen? Hoe kan ’n menslike 
wese so gemeen wees, om dit te doen, sommer daardie arme 
getroue moeder se hart reg uit haar uit te skiet?”
190 Nou, sy het nie probeer optree nie. Sy het nie ’n vertoning 
gelewer nie. Sy was ’n moeder. Sy het die jagter gesien toe hy 
daardie geweer aangegooi het, maar het sy gehardloop? Nee, 
meneer. Haar baba was in die moeilikheid, en sy het haar baba 
probeer soek.
191 En ek het my rug gedraai, soos ek gesê het, en begin. Ek 
het gesê: “Here God, hoe kan hy dit doen?” Ek het opgelet, en 
gewag, gewag, die geweer het nie afgegaan nie.
192 En ek het omgedraai en gekyk, en die geweer het só 
gemaak. Hy kon dit nie meer vashou nie. Hy het omgedraai, 
daardie groot ou akkedis-oë het verander, trane het van sy 
wang afgeloop. Hy het die geweer op die wal neergegooi en 
hy het gesê: “Billy, ek het genoeg gehad daarvan. Lei my na 
daardie Jesus waarvan jy praat.”
193 Net daar op daardie wal sneeu het ek het hom na Christus 
gelei. Waarom? Hy het iets werkliks gesien, hy het iets egs 
gesien. “As hulle die…hulle stilbly, sal die klippe uitroep.” 
Daardie moeder het niks aangesit nie. Sy was ’n egte moeder. 
Maak nie saak of dit die dood was, of wat dit was nie, sy het 

reg in die aangesig van die dood gestaan, wetende dat daardie 
koeël sommer enige oomblik deur haar hart sou trek, maar sy 
was op soek na haar baba.
194 O, as ons maar net soveel Christen kon wees as wat daardie 
takbok ’n moeder was! Waarom? Sy was ’n gebore moeder, 
sy is gebore om ’n moeder te wees. Ons word gebore om die 
Woord van God te glo. Ons word gebore om Jesus Christus te 
glo.
 Laat ons ons hoofde buig.
195 Hoeveel net nou hierbinne, sal sê, met ’n hand omhoog: 
“Broer Branham, ek wil waarlik daardie soort Christen wees 
soos wat daardie klein ooi ’n moeder was. Ek—ek wens dat 
my hart net so vol is van Christus dat ek sou kon staan in die 
aangesig van enigiets en ’n ware Christen wees net soveel as wat 
daardie takbok ’n moeder was. Ek, dis die soort ondervinding 
wat ek wil hê”? Sal jy jou hand opsteek? God seën jou. Dis mooi. 
God seën jou. Soveel, oral. Ek is so dankbaar dat julle steeds 
genoeg egs in julle het wat julle sal laat glo.
196 Sien, wat as dit sou wees dat jy nie geglo het nie? Sou 
dit nie jammerlik wees, sien ’n ongelowige by ’n punt waar 
hulle harte so hard is dat hulle glad nie kan glo nie, verdoem, 
weg, verlore, weet niks daarvan nie, weet nie watter uur dat 
die dood aan die deur mag klop nie? Jy moet uitbeweeg die 
Ewigheid in.
197 En Jesus het gesê: “Tensy ’n mens wedergebore word,” 
soveel Christen word as wat daardie takbok ’n moeder was nie: 
“sal jy God nooit sien nie; jy’s klaar, maak nie saak by hoeveel 
kerke jy aansluit nie.” Hy het gepraat met ’n godsdienstige 
leier van daardie dag, Nikodémus, tagtig-jaar-oue man, en het 
hom gesê dat hy gebore moes word, hy moet die soort Christen 
word soos die takbok daar ’n moeder was.
198 Was daar een wat nie hulle hande opgesteek het nie, wat 
werklik die Teenwoordigheid van God ken, Dit herken en sê: 
“Ek weet ek is verkeerd”? Wanneer jy besef jy’s verkeerd, 
herken jy die Teenwoordigheid van God.
199 Maar wanneer jy nie weet jy’s verkeerd nie, het die Bybel 
gesê: “Is jy ellendig.” In hierdie eeu, sou die kerk: “ellendig, 
beklaenswaardig, arm, blind, en naak wees, en dit nie weet nie.”
200 Dink net as ’n man of vrou op straat was, ellendig, blind, 
arm, beklaenswaardig, en naak, en jy sou hulle kon sê dat hulle 
naak is, en hulle sou na jou luister, maar wat as hulle naak is 
en hulle dit nie glo nie? Watter gemoedstoestand is dit nie!
201 Wel, nou, dis watter soort geestelike toestand dit is. Mense 
is geestelik blind, ellendig, beklaenswaardig, naak voor 
God, sondaars wat hulleself agter vyeblare van een of ander 
denominasie probeer bedek, en weet dit nie.

202 Sal jy jou hand opsteek, iemand anders? God seën jou. Dis 
reg. Die Here seën jou. Voor julle…Miskien is jy ’n vreemdeling 
hier, het God nog nooit een ding sien doen nie. Maar voor jy 
enigiets sien, sê jy, nogtans sê jy: “Ek sal dit aanvaar op die 
basis van die Woord. Ek weet dat meer as Salomo hier is, die 
groot Heilige Gees van God is Teenwoordig. Ek voel Dit aan. 
Ek glo Dit. Ek sal my hand opsteek. Ek is ’n sondaar; ek sal om 
verlossing vra.
203 Hemelse Vader, seën diegene wat hulle hande omhoog 
het. Ons vra dat U genade geskenk word aan hulle wat—wat 
sondaars is. Dis, miskien behoort hulle aan ’n kerk. Hulle, dit 
beteken nog nie hulle is nie sondaars nie. En hulle het hulle 
hande opgesteek, hulle wil gered wees. Here, daar was Iets by 
hulle. Hulle het die Heilige Gees daar herken. En hulle—hulle 
het herken dat Dit God was, en Dit het met hulle gepraat, dat, 
dat hulle nie daardie ondervinding het wat hulle behoort te hê 
nie, en hulle het hulle hande opgesteek.
204 U het gesê: “Hy wat na My toe kom, sal Ek op geen manier 
uitwerp nie.” En ek weet dis waar. U het gesê, in Johannes 
5:24: “Hy wat na My Woorde luister en glo in Hom wat My 
gestuur het, het die Ewige Lewe; sal nie onder die oordeel kom 
nie, maar het uit die dood oorgegaan tot die Lewe. Hy wat na 
My toe kom, Ek sal hom die Ewige Lewe gee, hom opwek in die 
laaste dae.” Dit is U beloftes, Vader.
205 Ek eis elkeen van hulle op. Miskien een of ander Christen, 
Here, wat deur die lewe probeer wandel, beter probeer lewe, 
elke dag, en hulle—hulle wil ’n ondervinding hê van—van—van 
beter wandeling, hulle het ook hulle hande opgesteek. Vader, 
ek bid dat U hulle sal seën. Mag hulle daardie 
algenoegsaamheid vanaand vind in Christus, die Woord wat 
vlees geword het onder ons. Skenk dit, Here. Ek dra hulle aan 
U op, in die Naam van die Here Jesus Christus. Amen.
206 God seën julle. En soos julle werklik stil sit, sien, net vir ’n 
oomblik; o, goeiste, ek’s nou vyf minute oor my tyd. Vergewe 
my, ek het nie beoog om so lank te praat nie. Ek sê julle, laat 
ons net ’n oomblik wag, gee my net nog vyf minute asseblief.
207 Hoeveel weet wat God was? Ons weet wat die Bybel gesê het 
Hy was, en die Bybel het gesê: “Hy is dieselfde gister, vandag, 
en vir altyd.” En Jesus het gesê, in Johannes die 14de hoofstuk, 
die 12de vers, het Hy gesê: “Hy wat in My glo, die werke wat Ek 
doen sal hy ook doen.” Nie hy wat skynglo nie, maar: “hy wat 
in My glo.” Is dit waar, my predikerbroers? Dis waar. Hoeveel 
Bybellesers weet dis waar? “Hemele en aarde sal verbygaan,” 
maar Sy Woorde kan nie faal nie. Hy het dit belowe.
208 Nou daar is, ongetwyfeld, siek mense tussen julle daar. Ek 
ken julle nie, glad nie. En om te bewys dat ek ’n ruk gelede 
gesê het, soos die Engel van die Here in die vergange dae, die 

dae wat om is, verby, het Jesus gesê: “Soos dit was in die dae 
van Lot, so sal dit wees met die koms van die Seun van die 
mens.” Kan julle sien waarvan ek gepraat het, daardie name 
en alles anders posisioneel, die kerk sit reg, kan julle dit sien? 
Nou ek is seker julle lees tussen die lyne van dinge wat ek nie 
gespreek het nie, julle sien wat ek bedoel het. Nou as julle 
mense hierbinne, wat siek en behoeftig is, ek’s…
209 Watter bedoeling het ek om hier te wees? Waarvoor sou ek 
hier staan, as ’n bedrieër? As ek dit sou doen, is dit tyd vir my 
om…Ek, ek wil nie, ek begeer nie om te leef nie. Ek, ek sou 
liewer sterf. Ek, ek sou liewer uitgaan en enigiets anders wees as 
om ’n bedrieër te wees. En wat sal God aan my doen? En ek weet 
nie dat ek die nag sal deurleef nie, julle ook nie. Maar ’n bedrieër, 
ons wil wees…Watter nut het dit om ’n bedrieër te wees, 
wanneer jy eg kan wees? Maar, julle sien, Dis so vreemd vir julle.
210 Nou, kyk, as ek daarop aanspraak maak dat hierdie Skrifte 
vervul moet word, wat ek gelees en vir julle gewys het die 
laaste twee aande, wat Jesus was, wat Sy Teenwoordigheid 
nou is! En Hy is veronderstel om terug te keer in die laaste 
dae, dit weet ons, deur menslike vlees, en Homself op dieselfde 
manier te verklaar. Ons almal weet dit. Is ons bewus daarvan? 
Sê “amen” as dit is. [Gemeente sê: “Amen.”—Red.] Goed. Nou 
vir julle troos, sê ek vir julle, sê dit vir julle, in Sy Naam: Hy is 
hier, dieselfde God wat neergedaal en met Abraham gepraat 
het, Sy rug op die tent gedraai gehad het, en Sara binnekant 
die tent, het Hy geweet wat sy gedink het.
211 Hy het dieselfde ding gesê toe Hy hierheen gekom het. Hy 
het na die gehoor gekyk en gemerk wat in hulle hart was. ’n 
Vrou het Sy kleed aangeraak. Hy het rondgekyk tot Hy haar 
gekry het, en het vir haar gesê.
212 Blinde Bartiméüs het Sy kleed aangeraak, toe hy uitgeroep 
het: “U Seun van Dawid, wees genadig,” gestaan tweehonderd 
jaarts vanwaar Hy verbygegaan het. Sy geloof het die Seun van 
God laat stilstaan, in die pad, en het omgedraai en gesê: “Bring 
hom hierheen.”
213 Klein Saggéüs bo in die boom, het homself versteek, gesê, 
so hy het ook nie geglo Hy is ’n Profeet nie. En Jesus het net 
gekom, onder die boom gestaan en opgekyk, en gesê: “Saggéüs, 
kom af,” het hom op sy naam genoem.
214 Toe Jesus Petrus nog nooit gesien het nie, en Andréas hom 
daarheen gebring het. Toe Hy hom sien kom het, het gesê: “Jou 
naam is Simon. Jy’s die seun van Jona,” hom sy naam gegee, 
hom gesê wie hy is.
 Het Natánael gesê waarby hy was, wat hy gedoen het.
215 Die vrou, en watter soort toestand sy in was, wat haar 
probleem was, wat haar siekte was.

216 Dis God, vriende! Hoeveel glo dit met julle hele hart, sê: 
“Dit moet God wees”?
217 Hoeveel van julle hierbinne weet dat ek nie een ding van 
jou weet nie, steek op jou hand, sê net: “Ek weet daardie 
man weet nie ’n ding van my af nie, net—net hy’s maar net 
’n mens”? Dis wat ek is, net julle broer. Ek’s hier om julle te 
probeer help.
218 Maar ek verklaar! Hoeveel het my boek en dinge gelees? 
Julle, julle weet, julle glo dit, die Waarheid? Dit is die laaste 
dae. En nou help die Here Jesus ons.
219 En as Hy vanaand sal kom…En laat nie een van julle 
beweeg nie. Bly net reg in julle sitplekke waar julle is, en glo, 
en die Here Jesus sal vanaand kom en hierdie dinge bevestig 
wat Hy gesê het, hierdie dinge wat Hy beloof het. As Hy hulle 
sal bevestig om die Waarheid te wees, sal julle aan Hom glo? 
[Gemeente sê: “Amen.”—Red.] Glo!
220 Hemelse Vader, ek het nou oor U gepraat, wat U was, wat 
U is, sal U nou net na vore tree op die toneel. En daardie 
mense wat daar in die gehoor sit, volkome vreemdelinge, sal 
U Uself vanaand aan ons bekend maak, Here, dat ons sal weet 
en herken dat hierdie Skrifte vervul word, dat “Jesus Christus 
dieselfde is gister, vandag, en vir altyd”? As ons dan in die 
laaste dae leef, soos Hy gesê het dat Hy Homself in die laaste 
dae sou openbaar, soos Hy by Sodom het voor die beloofde 
seun vir Abraham aangekom het, wel, Abraham se koninklike 
saad wat uitsien na die koninklike Seun, dieselfde ding sou 
plaasvind. En kyk selfs tot die lokaliteite, die tyd, die name, en 
alles is perfek in lyn, Vader. Help ons, bid ons, in die Naam van 
Jesus Christus. Amen.
221 Nou ek wil hê julle moet bid, elkeen van julle. Net wat ook 
al verkeerd is, vra julle Hom net. Nou Hy is die Hoëpriester.
222 Terloops, hoeveel predikers is in die gebou, steek julle 
hande op, oral? Ek skat daar is dertig of veertig. Nou hoeveel 
van julle weet dit, dat die Boek Hebreërs, die Nuwe Testament, 
vir ons sê dat juis nou: “Jesus Christus die Hoëpriester is wat 
geraak kan word deur die gevoel van ons swakhede”? Sal julle 
julle hande opsteek en sê: “Ek weet dis die Waarheid. Die 
Bybel sê dit”? Dis reg. Goed.
223 As Hy dan die Hoëpriester is, is Hy dieselfde gister, 
vandag, en vir altyd. As jy Hom dan vanaand aanraak, sal 
Hy optree soos Hy destyds het. Is dit reg? [Gemeente sê: 
“Amen.”—Red.] Soos Hy gister het!
224 Wel, toe daardie vrou Sy kleed aangeraak het. Jy sê: “O, as 
ek maar kon!” Jou geloof het dit aangeraak. Die fisiese, het Hy 
nooit gevoel nie. Dit was die geloof van die vrou, wat die kleed 
aangeraak het. Jou geloof kan Hom nou aanraak. Glo julle dit?

225 As God se Woord dan gemanifesteer word, sal Hy daardie 
selfde ding openbaar en dieselfde ding toon. Glo julle dit met 
julle hele hart? [Gemeente sê: “Amen.”—Red.] Goed, nou vertrou 
Hom net, glo Hom. Moenie twyfel nie. Maar jy moet geloof in 
God hê, dat Hy dit sal doen. Iemand hierdie kant, bid net en glo 
net met jou hele hart, dan iemand in hierdie rigting. En as God 
een of twee mense wat jy ken, wat onfeilbaar is, hoeveel van 
julle sal dan glo dat ons Sy Teenwoordigheid herken? [“Amen.”] 
Dan is dit al wat nodig is. Dis al wat nodig is.
226 Dame wat net daar sit, daar na my kyk, wat ly aan 
hartprobleme. Glo jy God sal die hart genees, jou gesond 
maak? Jy het hartprobleme. As dit reg is, steek jou hand op. 
Is ek ’n vreemdeling vir jou, ken jou nie? Maar dis waarheid, 
goed, jy, die dame, gryskop dame wat daar sit. Goed.
227 Die dame met die groen, jy het jou hand daar opgesteek, 
dat jy—jy…Jou probleem is artritis. Glo jy dat God jou 
gesond sal maak, met artritis? As dit reg is, steek jou hand 
op. Sien? Goed. Sien? Het net toevallig opgesteek…Nou Iets 
het oor jou gekom, het dit nie? Kyk, daardie Lig. Hoeveel het 
al ooit die foto van daardie Lig gesien? Daar het Dit gehang, 
regoor die vrou. Ewe skielik het ’n soete gevoel oor jou gekom. 
Dis wat dit gedoen het, sien. God het jou geseën, jou genees, 
jou gesond gemaak. Glo jy dit?
228 Glo jy Hy weet wat met jou verkeerd is? Slegs Hy kan jou 
genees. Dis ’n donker skaduwee, epilepsie. As dit reg is, steek 
jou hand op, jong dame. Dink ’n bietjie anders as wat jy ’n 
paar minute gelede het, dan nie? Jy sien toe ek daardie oproep 
onderbreek het, dit gedoen het? Dis wat dit was, was vir jou. 
Nou as jy met jou hele hart sal glo, sal dardie aanvalle jou 
verlaat. Sal jy dit aanvaar en dit met jou hele hart glo? God 
seën jou. Gaan, glo dit.
229 Hierdie dame wat net hier sit, aan maagprobleme ly, 
glo jy dat God jou gesond sal maak? Reg hier op die punt, 
glo jy dat God jou sal genees, jou gesond sal maak van die 
maagprobleem? Jy doen dit, jy aanvaar dit? Goed. God seën 
jou.
230 Ek’s ’n totale vreemdeling vir die vrou, ken haar nie. Sy is 
net ’n vrou wat daar sit, maar God doen dit. Glo julle nou met 
julle hele hart? [Gemeente sê: “Amen.”—Red.] Goed, julle moet 
net geloof hê.
231 Die dame wat reg hier op die punt sit, ly aan ’n 
galblaasprobleem. Het galstene, lewer, dit pla jou. As dit reg is, 
steek jou hand op; totale vreemdeling vir jou, as dit reg is. Sien?
232 ’n Dame wat reg langs jou sit, sy ly ook. Sien Dit, kan 
julle nie daardie Lig oor daardie vrou sien nie? Die dame het 
’n nierprobleem. Dis reg. Sy het uremiese vergiftiging in haar 
niere. Dit reg, steek op jou hand. Die dame wat toe aan jou 

geraak het, sy ly aan ’n—’n senuwee—aandoening. Julle is albei 
vreemdelinge, julle is nie van hier nie. Dis reg, is dit nie? Julle 
is van Iowa. Julle is van die stad van Des Moines. Dis reg, is dit 
nie? Glo jy dat God vir my kan sê wat jou naam is, soos Hy vir 
Petrus het? As jy met jou hele hart sal glo! Jou naam is Mev. 
Wolff. Dis reg, steek op jou hand. Goed, gaan nou genees terug, 
Jesus Christus maak julle gesond.
233 Herken julle Sy Teenwoordigheid, weet julle Hy is hier? 
Sal julle dan nie julle hand nou daar op mekaar lê, terwyl die 
Heilige Gees op julle is nie. Dis die Heilige Gees op julle. Nou 
elkeen van julle kan nou genees word as julle dit net sal glo. 
Glo julle dit met julle hele hart? [Gemeente sê: “Amen.”—Red.]
234 Hemelse Vader, daar is nou niks oor behalwe geloof nie. 
Ons lê nou alle duisternis af. Wanneer die herlewing, soos ek 
aan die begin gesê het, die golf neerkom op die water om dit 
op-en-af te skommel, om—om—om die ongeloof daaruit te vat; 
nou terwyl die Heilige Gees hier heen-en-weer golf deur die 
mense, mag alle ongeloof weggeneem word, en mag die krag 
van die Almagtige God elke lyer vanaand vrymaak.
235 Ek bestraf die Duiwel. Satan, jy bluf maar net, en jy word 
net hier tussen die mense ontmasker, deur die Skriftuurlike 
getuienis van die lewende opgestande Jesus. Ek besweer jou, 
deur die lewende God, kom uit hierdie mense uit en laat hulle 
gaan, tot die heerlikheid van God.
236 Almal wat julle genesing aanvaar, staan nou op julle voete 
en sê: “Ek glo wel. Maak nie saak wat gebeur, hoe lank dit 
neem nie, ek weet nogtans ek gaan gesond wees. Ek aanvaar 
dit, met my hele hart.”
237 Steek nou julle hande op. “Dank U, Here.” Prys die Here. 
Dis reg, gee Hom lof. Steek nou net julle hande op en prys Hom 
vir julle genesing, op die wyse wat julle dit in julle kerke doen.  

